
ᐅᓖᐱᑲ ᑲᓪᓗ

ᐊᖏᔪᖅᑳᑉ ᐅᓂᒃᑳᖓ

ᑐᓐᖓᓱᐊᑎᑦᑎᕗᖓ ᐸᐅᒃᑑᑎᒃᑯᑦ 2014−2015−ᒧᑦ ᐅᓂᒃᑳᖓᓐᓄᑦ. ᑕᐃᒫᖏᓛᒃ, ᐱᔭᔅᓴᓕᖅᐹᓘᓯᒪᒐᑦᑕ  
ᐊᒻᒪᓗ ᐃᓚᖓᒍᑦ ᐊᑐᖅᑕᕗᑦ ᐅᓇᒻᒥᓇᖅᑑᓯᒪᓪᓗᓂ. ᑲᑐᔾᔨᖃᑎᒌᕗᑦ ᐊᔅᓱᕈᖅᑐᑎ ᐃᖅᑲᓇᐃᔮᖃᖅᓯᒪᕗᑦ  
ᐊᒻᒪᓗ ᑕᑎᖃᖅᑐᑎ ᐃᓄᐃᑦ ᐱᖅᑯᓯᖏᓐᓂᑦ ᐊᔪᐃᓐᓇᐸᑦᑐᑎ ᐊᒻᒪᓗ ᐊᑐᐃᓐᓇᐅᒪᑎᑦᑎᕙᑦᑐᑎ ᖃᐅᔨᒪᔾᔪᑎᓂᑦ  
ᐃᓄᐃᑦ ᓄᓇᖓᓐᓂᑦ ᐊᕐᓇᐃᑦ ᐱᔪᒪᓂᖏᑦ ᐊᕙᒻᒧᖁᓪᓗᒋᑦ. ᑐᓐᖓᓱᐊᑎᑉᐸᒋᑦ ᐊᕐᕌᒍᑕᒫᖅᓯᐅᑎᑦᑕ ᐅᓂᒃᑳᖓᓂᑦ 
ᐅᖃᓕᒫᖁᓪᓗᑎᑦ ᐊᒻᒪᓗ ᖃᐅᔨᒋᐊᕐᓗᑎᑦ ᐃᓄᐃᑦ ᐊᕐᓇᐃᑦ ᓱᓕᕆᐊᕆᓯᒪᔭᖏᓐᓂᑦ.

ᐊᕐᕌᒎᓚᐅᖅᑐᒥᑦ ᐊᑐᓚᐅᖅᑕᑎᓐᓂᑦ ᐅᖃᐅᓯᕆᓯᒪᒐᒃᑯ ᐅᓇᒻᒥᓇᖅᑐᒥᓂᐅᒋᐊᖓ. ᐊᕐᕌᒍᓄᑦ ᐊᒥᓱᑲᓪᓚᓐᓄᑦ, 
ᐸᐅᒃᑑᑎᒃᑯᑦ ᐊᒻᒪᓗ ᓄᓇᖃᖅᑳᖅᑐᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᕙᓐᓂᖏᑦ ᓇᑲᑎᖅᑕᐅᖃᑦᑕᖅᓯᒪᒻᒪᑕ. 
ᐱᓪᓗᕆᑦᑑᓂᖏᑦ ᐃᖏᕐᕋᑎᑕᒐᖅᐳᑦ ᐊᒥᒐᖅᓯᓯᒪᕗᑦ ᐊᒻᒪᓗ ᐊᐅᓚᔾᔪᑎᓪᓗᐊᑕᑦᑎᓐᓄᑦ ᑮᓇᐅᔭᑦ 
ᐊᑦᑎᔅᓯᑎᑕᐅᓯᒪᓪᓗᑎᑦᑕᐅᖅ.

ᑕᐃᒪᐃᒻᒪᑦ, ᐊᔅᓱᕈᕐᓇᓂᖅᐸᐅᓯᒪᕗᖅ ᐃᓄᓐᓄᑦ ᐊᕐᓇᓄᑦ ᐱᓕᕆᓂᑭᓐᓂᕆᓯᒪᔭᕗᑦ ᐱᓗᐊᖅᑐᒥᑦ ᐱᔭᔅᓴᐃᑦ 
ᐊᒥᓲᑎᓪᓗᒋᑦ. ᖃᐅᔨᓂᐊᖅᑐᑎᑦ, ᑐᕌᒐᕗᑦ ᐱᓪᓗᕆᑦᑑᒻᒪᑦ ᐊᒻᒪᓗ ᑎᒍᔭᖃᖅᓯᒪᔭᕗᑦ ᐅᐱᒍᓱᓐᓇᖅᑐᑎ. ᐃᓄᐃᑦ 
ᐊᕐᓇᐃᑦ ᑲᑐᔾᔨᖃᑎᒌᑦᑎᓐᓂᑦ ᐅᐱᒍᓲᑎᖃᑦᑎᐊᖅᑯᑦ ᐊᒻᒪᓗ ᐃᓅᓯᕆᔭᖏᑦ ᖃᑭᒪᑎᔅᓯᒪᕙᕗᑦ ᐃᓪᓗᒥᐅᖃᑎᖏᖏᑦ 
ᕿᑐᕐᖓᖏᓐᓄᓪᓗ. ᐃᖅᑲᓇᐃᔭᖅᑎᕗᑦ ᑲᑎᒪᔨᕗᓪᓗ ᐊᔅᓱᖅᐹᓗᒃ ᐃᖅᑲᓇᐃᔭᕆᐊᖃᖅᓯᒪᕗᑦ ᒪᑭᒪᑎᓐᓇᓱᑦᑐᑎᒍᑦ 
ᐊᒻᒪᓗ ᐊᐅᓚᔾᔪᑎᓪᓗᐊᑕᑦᑎᓐᓄᑦ ᐃᖏᕐᕋᑎᑕᒐᑦ ᑐᕌᖓᑎᓐᓇᓱᑦᑎᓪᓗᑎᒍᑦ ᐃᓄᐃᑦ ᐊᕐᓇᐃᑦ ᑭᓐᖒᒪᔭᖏᑎᒍᑦ.

ᓄᒫᓱᓐᓇᖅᑑᓯᒪᕗᖅ ᑮᓇᐅᔭᑭᔅᓴᕐᓂᕆᔭᕗᑦ ᐃᖅᑲᓇᐃᔭᖅᑎᑦᑎᐊᕙᐃᑦ ᓴᒃᑯᒋᐊᖃᖅᓯᒪᓪᓗᑎᒍᑦ ᑲᑐᔾᔨᖃᑎᒌᑦᑎᓐᓂᑦ. 
ᐊᒥᓱᑦ ᐃᖅᑲᓇᐃᔭᖅᑎᕗᑦ ᑲᑐᔾᔨᖃᑎᒌᑦᑎᓐᓃᔅᓯᒪᔪᑦ ᓯᕕᑐᔪᒃᑯᑦ ᐊᒻᒪᓗ, ᑲᑐᔾᔨᖃᑎᒌᑦ ᒥᑭᔫᖃᑎᒋᔭᕗᑦ 
ᐊᑦᑐᖅᑕᐅᓯᒪᒋᕗᑦ, ᐊᑕᐅᓯᐅᖃᑎᒌᓐᓂᖅᐳᑦ ᐃᖅᑲᓇᐃᔭᖅᑎᐅᔪᑎᒍᑦ ᓲᖑᑦᑎᓯᒪᕗᖅ ᑕᐃᒪᐃᒃᑲᓗᐊᖅᑎᓪᓗᒋᑦ. 
ᐅᐱᒋᑦᑎᐊᖅᓯᒪᕙᒃᑲ ᐃᓗᖏᖅᓱᕈᑕᐅᓯᒪᔪᑦ ᐊᒻᒪᓗ ᑲᔪᖏᖅᓲᑎᐅᓯᒪᔪᑦ ᐃᖅᑲᓇᐃᔭᖅᑎᑎᓐᓄᑦ, ᑕᒪᑦᑕ 
ᐅᐱᒍᓱᑦᑎᐊᕆᐊᑐᕗᒍᑦ ᐃᖅᑲᓇᐃᔭᑦᑎᐊᖅᓯᒪᓂᖏᓐᓂᑦ ᐊᒻᒪᓗ ᐱᓂᐊᕐᓂᖃᑦᑎᐊᖅᓯᒪᓂᖏᓐᓄᑦ. 
ᓯᕗᒧᑦᑎᐊᖁᓇᖅᑑᓪᓗᑎ ᐃᖅᑲᓇᐃᔭᖃᑎᒋᒍᓐᓃᕋᓗᐊᖅᑎᓪᓗᑎᒍᑦ, ᖃᐅᔨᒪᔪᖓ ᑲᓲᑎᒃᑲᓐᓂᕈᒫᕐᓂᑎᓐᓂᑦ.

ᐊᕐᕌᒎᓚᐅᖅᑐᒥᑦ ᖃᑭᒪᑦᑎᐊᖅᓯᒪᕗᒍᑦ, ᓂᕆᐅᓐᓂᖃᑦᑎᐊᖅᐳᒍᑦ ᐱᓕᕆᓂᐅᕙᑦᑐᑦ ᐊᓯᔾᔨᓂᐊᕐᓂᖏᓐᓂᑦ  
ᐊᒻᒪᓗ ᑕᕝᕙᓂᔅᓴᐃᓈᔾᔮᓐᖏᓂᑦᑎᓐᓂᑦ. ᐊᓯᕙᖅᑎᑎᑐᑦ ᐱᖅᓯᖅᑐᒦᑦᑐᑐᑦ ᐊᔪᕐᓇᓂᐊᖅᑰᖅᑑᒐᓗᐊᖅ ᑭᓯᐊᓂᑦᑕᐅᖅ  
ᐱᖅᓯᖅ ᐊᓂᒍᓲᖑᒻᒪᑦ.  ᐃᓗᖏᖅᓲᑎᖃᖅᓯᒪᒋᕗᒍᑦ ᖃᐅᔨᒪᔾᔪᑎᔅᓴᓂᑦ ᐋᖅᑭᔅᓱᐃᓂᒃᑯᑦ. ᑐᕌᒐᕗᑦ ᐱᓪᓗᕆᑦᑑᒻᒪᑦ 
ᐅᑕᖅᑭᑐᐃᓐᓇᔾᔮᒐᑕ ᒐᕙᒪᑦᑕ ᓯᕗᓪᓕᐅᑎᔭᖏᓐᓂᑦ ᐃᓄᓐᓄᑦ ᐊᕐᓇᓄᑦ ᐱᕕᖃᕐᓂᖅᓴᐅᖁᓪᓗᒋᑦ.

ᐅᐱᒍᓲᑎᖃᖅᑯᖓ ᐸᐅᒃᑑᑎᒃᑯᑦ ᐱᓕᕆᖃᑎᒌᓐᓂᕆᔭᖏᓐᓂᑦ ᓯᓚᑎᑦᑎᓐᓂᑦ ᐃᒻᒥᑰᖅᑐᒃᑯᑦ ᐱᓕᕆᔨᓂᑦ. ᓯᓚᒻᒧᑦ 
ᕿᓂᕋᔭᑉᐸᑎᓪᓗᑕ ᐃᖏᕐᕋᔾᔪᑎᔅᓴᓄᑦ ᑮᓇᐅᔭᔅᓴᓂᑦ, ᐱᓪᓗᕆᑦᑐᓂᑦ ᖃᐅᔨᒃᑲᐃᔾᔪᑎᓂᑦ ᓴᖅᑮᔪᓐᓇᖅᓯᓯᒪᕗᒍᑦ  
ᐊᒻᒪᓗ ᓯᕗᒧᒍᓐᓇᖅᓯᒪᓪᓗᑕ ᐃᓄᐃᑦ ᐊᕐᓇᐃᑦ ᐃᓪᓗᒥᐅᖃᑎᒌᓐᓄᓪᓗ ᐱᕚᓪᓖᓯᒪᓪᓗᑕ.

ᒪᕐᕉᒃ ᐱᓕᕆᐊᒃ ᑕᑯᖅᑯᑎᔪᒪᕚᒃᑲ ᐱᓕᕆᖃᑎᒌᓐᓂᒃᑯᑦ ᐱᓪᓗᕆᓐᓂᕆᔭᖏᓐᓂᒃ ᑖᒃᑯᐊ ᐃᑲᔪᖅᓯᒪᒻᒪᑎᒃ ᐸᐅᒃᑑᑎᒃᑯᓐᓂᑦ 
ᖁᕝᕙᐃᓯᒪᓪᓗᑎᓪᓗ. ᐃᑉᐱᓐᓇᐃᑦᑐᓕᔪᒥᑦ ᐱᓕᕆᐊᕗᑦ ᑲᓇᑕᒥᑦ ᐃᑉᐱᓐᓇᐃᑦᑐᓕᔪᕐᒥᑦ ᑲᑐᔾᔨᖃᑎᒌᑦ ᑮᓇᐅᔭᖃᖅ
ᑎᑕᐅᔪᓪᓗᑕ ᔮᒍᐊ ᓄᓇᒥᑦ ᕉᕗᒃᑯᑎᒍᑦ ᑲᓇᑕᒥ. ᑮᓇᐅᔭᖃᖅᑎᑕᐅᓂᒃᑯᑦ ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ ᐃᖏᕐᕋᓂᖃᕐ
ᓂᐊᖅᑯᖅ ᖃᓪᓗᓈᓂᑦ ᐃᑉᐱᓐᓇᐃᑦᑐᓕᔪᒃᑯᓐᓂᑦ ᐱᓕᕆᕕᓂᑦ ᐱᓕᕆᖃᑎᖃᕐᓂᐊᖅᑐᑕ ᐃᓄᓐᓅᖓᓕᖅᑎᓪᓗᒋᑦ 
ᖃᐅᔨᒪᔾᔪᑎᓕᐊᑦ ᐊᒻᒪᓗ, ᐋᓐᓂᐊᖅᑐᓕᕆᓂᕐᒧᑦ ᑐᓵᔩᑦ ᐱᓕᕆᖃᑎᒋᓗᒋᑦ ᐃᑉᐱᓐᓇᐃᑦᑐᓕᔪᑦ ᐅᖃᐅᓯᖅᑕᖏᓐᓂᑦ 
ᐃᖅᑲᓇᐃᔮᖃᕐᓗᑎ ᐊᒻᒪᓗ ᐃᓄᓐᓄᑦ ᐊᑐᖅᑕᐅᔪᒫᕐᓗᓂ.

ᐸᐅᒃᑑᑎᒃᑯᑦ ᐱᓕᕆᖃᑎᖃᖅᓯᒪᕗᑦ ᐋᑉᕖ ᐄᔭᒐᕐᓂᐊᖅᑐᓕᕆᔨᒃᑯᓐᓂᑦ ᐱᔾᔪᑎᒋᓪᓗᒍ ᐳᕝᕕᕆᒍᑕᐅᓲᑦ. ᐳᕝᕕᕆᒍᑕᐅᓲᖅ 
ᓱᕈᓯᓛᓄᑦ ᐋᓐᓂᐊᒋᔭᐅᒐᔪᓲᖑᒻᒪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᓂᒪᒍᓯᐅᒐᔪᑉᐳᖅ ᐱᔾᔪᑕᐅᓪᓗᓂ ᐃᓪᓗᒥᑦ ᐃᓄᒋᐊᓐ
ᓂᐅᕙᑦᑐᑦ ᐊᒻᒪᓗ ᐃᓪᓗᑭᔅᓴᓂᖅ. ᐋᑉᕖᒃᑯᑦ ᐱᓕᒻᒪᔅᓴᑎᑦᑎᔪᕗᒍᑦ ᐊᕐᕌᒍᑕᒫᖅᓯᐅᑎᑦᑕ ᑲᑎᒪᕕᔾᔪᐊᕐᓂᖓᓂᑦ ᐃᓄᓐᓂᑦ 
ᐊᕐᓇᓂᑦ ᖃᐅᔨᒋᐊᖅᑐᑎ ᖃᓄᖅ ᑐᓴᕈᑏᑦ ᐋᖅᑭᒋᐊᕋᔅᓴᐅᕐᒪᖔᕐᒥ ᓄᖅᑲᐅᒥᑎᒋᐊᕐᓂᐊᕐᓗᒍ ᐳᕝᕕᕆᒍᑕᐅᕙᑦᑐᖅ.  
ᐅᓇ ᐱᓕᕆᖃᑎᒌᓐᓂᖅ ᐸᐅᒃᑑᑎᒃᑯᓐᓂᑦ ᐱᕕᖃᖅᑎᑦᑎᔪᕗᖅ ᐳᕝᕕᕆᒍᑕᐅᓂᐅᑉ ᒥᔅᓵᓄᑦ ᐅᖃᓕᒫᒐᕋᓛᓕᐅᖅᑐᑎ 
ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᑎᓴᒪᐅᓕᖅᑲᖓᔪᓂᑦ ᐃᓄᒃᑎᑑᓕᖓᔪᓂᑦ ᐊᐅᓪᓚᖅᑎᑕᐅᔪᓪᓗᑎᓪᓗ  
ᐃᓄᐃᑦ ᓄᓇᓕᖏᓐᓄᑦ.

ᐊᓪᓚᕕᑦᑕ ᐃᓄᓕᕆᕕᖓᑦ ᐱᕙᓪᓕᐅᔪᓕᕆᕕᖓᓪᓗ ᐱᓕᕆᓪᓗᐊᑕᖅᓯᒪᕗᑦ ᐊᒥᓱᑲᓪᓚᓐᓂᑦ ᐃᑲᔪᖅᑐᐃᔾᔪᑎᓂᑦ ᐊᒻᒪᓗ 
ᑲᔪᖏᖅᓴᐃᔪᑎᓂᑦ ᐃᓄᐃᑦ ᐊᕐᓇᐃᑦ ᐃᓚᒋᔭᐅᒋᐊᑐᓂᖏᓐᓂᑦ ᑮᓇᐅᔭᓕᐅᕐᓂᐅᕙᑦᑐᒃᑯᑦ. ᓂᕆᐅᓐᓂᖃᑦᑎᐊᖅᑯᖓ 
ᐱᓕᕆᐊᕗᑦ ᐃᓄᓐᓂᑦ ᐊᕐᓇᓂᑦ ᐃᑲᔪᖅᑐᐃᓂᐊᕐᖓᑦ ᓇᒻᒥᓂᖃᕐᓂᒃᑯᑦ, ᑮᓇᐅᔭᓕᐅᕐᓂᒃᑯᑦ ᐅᖃᐅᓯᖃᕈᓐᓇᓂᒃᑯᑦ ᐊᒻᒪᓗ 
ᖃᐅᔨᓴᕐᓂᒃᑯᑦ ᑲᔪᓯᐅᒪᓂᖃᑦᑎᐊᖁᓪᓗᒍ ᐃᓄᓐᓂᑦ ᐊᕐᓇᓂᑦ ᑮᓇᐅᔭᖃᖅᑎᑦᑎᒍᓐᓇᓂᖓᑎᒍᑦ ᒪᑭᑕᑦᑎᐊᕈᓐᓇᖁᓪᓗᒋᑦ 
ᐊᒻᒪᓗ ᐃᑲᔪᖅᑐᐃᒍᓐᓇᓂᒃᑯᑦ ᐱᕙᓪᓕᐊᓂᒃᑯᑦ ᐱᕕᖃᓕᕋᐃᒍᑎ ᓄᓇᓕᓐᓂᑦ.

ᑲᓇᑕᓕᒫᒥᑦ ᐊᕕᑦᑐᖅᓯᒪᔪᓂᓪᓗ ᐱᔾᔪᑕᐅᔪᖅ ᑐᓴᖅᑕᐅᒐᔪᔅᓯᒪᔪᖅ ᐱᓕᕆᓂᒃᑯᑦ ᐅᓇᐅᒋᕗᖅ, ᐃᓄᐊᖅᓯᓂᖅ ᐊᒻᒪᓗ 
ᐊᓯᐅᖅᑲᔪᑦ ᓄᓇᖃᖅᑳᖅᑐᑦ ᐊᕐᓇᐃᑦ (MMIW). ᑲᑎᒪᔨᕗᑦ ᐅᐱᒋᑦᑎᐊᔪᕙᒃᑲ ᐱᔪᒪᔪᖔᕈᑎᒥᑦ ᐊᑐᓕᖅᑎᑎᒻᒪᑕ ᐃᑲᔪᖅ
ᑐᐃᔪᒥᑦ ᑲᓇᑕᒥ ᕿᒥᕐᕈᓂᐅᒐᔭᖅᑐᒥᑦ, ᖃᐅᔨᒪᓇᖅᑐᖅ ᐊᔅᓲᔾᔪᑎᔅᓴᐅᒻᒪᑕᑦ ᐃᓄᓐᓄᑦ ᐊᕐᓇᓄᑦ, ᐃᓪᓗᒥᐅᖃᑎᒌᓄᓪᓗ, 
ᓄᓇᓕᓐᓄᑦ ᐊᒻᒪᓗ ᑭᒡᒐᖅᑐᐃᔪᓂᑦ ᑲᑐᔾᔨᖃᑎᒌᓂᑦ ᐱᑕᖃᕆᐊᑐᒻᒪᑦ ᐃᓚᒋᔭᐅᑦᑎᐊᕐᓂᖃᕐᓗᑎ ᐱᕙᓪᓕᐊᑎᓪᓗᒋᑦ. 
ᐃᑉᐱᒋᔭᖃᑦᑎᐊᖅᑯᒍᑦ ᐃᓄᐊᖅᑕᐅᓯᒪᔪᓂᑦ ᐊᓯᐅᖅᑲᔪᓂᓪᓗ ᐃᓄᓐᓂᑦ ᐊᕐᓇᓂᑦ ᐱᓪᓗᕆᑦᑑᒻᒪᑦ. ᐅᕙᖓ, 
ᑲᑎᒪᔨᐅᖃᑎᒃᑲᓗ, ᓯᕗᒧᑦᑎᑦᑎᒍᒪᑦᑎᐊᖅᑯᑦ ᐊᐅᓚᔾᔭᐃᒍᑎᓂᑦ ᐃᓄᐃᑦ ᐃᓪᓗᒥᐅᖃᑎᒌᑦ ᐊᑦᑐᖅᑕᐅᓯᒪᔪᑦ ᐊᒻᒪᓗ  
ᐃᓄᐃᑦ ᐊᕐᓇᐃᑦ ᓯᕗᓪᓕᐅᔾᔭᖏᑦ ᑭᓐᖒᒪᔪᑎᖏᓪᓗ ᐃᓚᓕᐅᔾᔭᐅᑎᐊᕐᓂᐊᕐᓂᖏᓐᓂᑦ.

ᓲᔪᕆᓯᒪᕙᕗᑦ ᐊᕐᕌᒍ ᖄᖏᖅᑐᖅ ᐅᓇᒻᒥᓇᖅᑑᓯᒪᒻᒪᑦ. ᓄᓇᒧᑦ ᑐᒻᒪᑦᑎᐊᓚᐅᖅᑯᒍᑦ ᐃᓗᖏᖅᓱᖅᑐᑕᓗ 
ᐃᖅᑲᓇᐃᔭᓚᐅᖅᑯᒍᑦ ᑮᓇᐅᔭᑭᔅᓴᕋᓗᐊᖅᑎᓪᓗᑕ ᑲᓇᑕᒥ ᒐᕙᒪᒃᑯᑦ ᐱᓂᐊᕐᓂᖏᑦ ᐅᕙᑦᑎᓐᓂᑦ ᐊᔾᔨᐅᓚᐅᓐᖏᑎᓪᓗᒋᑦ. 
ᐅᖃᕈᓐᓇᖅᑯᖓᓕ ᐃᓄᓐᓄᑦ ᐊᕐᓇᓄᑦ ᓂᐱᒋᔭᐅᖏᓐᓇᕐᓂᐊᕋᑦᑕ ᐃᓗᖏᖅᓱᕐᓗᑕ. ᑲᑎᒪᔨᐅᖃᑎᒃᑲ ᑕᑎᖃᕐᕕᒋᒻ  
ᒪᕆᑉᐸᒃᑲ, ᐃᖅᑲᓇᐃᔭᖅᑎᕗᓪᓗ ᐊᒻᒪᓗ ᐃᓄᐃᑦ ᐊᕐᓇᐃᑦ. ᐊᑕᐅᑦᑎᒃᑯᑦ, ᐱᖅᓯᕐᒥᑦ ᐊᓂᒍᖅᓯᐊᖃᕈᓐᓇᑎᐊᖅᑯᒍᑦ 
ᐅᐱᕐᖓᔅᓴᓛᑐᐃᓐᓇᑎᓪᓗᒍ ᑲᔾᔮᓇᖅᑐᒥᑦ.

ᐸᐅᒃᑑᑎᒃᑯᑦ ᑲᓇᑕᒥ  

ᐃᓄᓐᓄᑦ ᐊᕐᓇᓄᑦ 

ᑲᑐᔾᔨᖃᑎᒌᖑᔪᖅ. 

ᐸᐅᒃᑑᑎᒃᑯᑦ ᑐᕌᒐᖃᖅᐳᑦ 

ᖃᐅᔨᒃᑲᐃᓂᒃᑯᑦ  

ᐃᓄᐃᑦ ᐊᕐᓇᐃᑦ 

ᑭᓐᖒᒪᔭᖏᓐᓂᑦ ᐊᒻᒪᓗ, 

ᑲᔪᖏᖅᓴᐃᓪᓗᑎ  

ᓄᓇᓕᒻᒥᑦ, ᐊᕕᑦᑐᖅᓯᒪᔪᓂᑦ  

ᐊᒻᒪᓗ ᑲᓇᑕᒥᑦ 

ᐃᓚᒋᔭᐅᓂᑎᒍᑦ 

ᐃᓄᓕᕆᓂᒃᑯᑦ, 

ᐱᖅᑯᓯᓕᕆᓂᒃᑯᑦ ᐊᒻᒪᓗ 

ᐱᕙᓪᓕᐊᔪᓕᕆᓂᒃᑯᑦ.

ᐸᐅᒃᑑᑎᑉ ᑐᕌᒐᖏᑦ 
ᐊᒻᒪᓗ ᐱᓂᐊᕐᓂᖏᑦ

ᐸᐅᒃᑑᑎᒃᑯᑦ ᐱᓕᕆᐊᖃᖅᐸᑉᐳᑦ 
ᑐᕌᒐᖃᖅᑐᑎᑦ ᐅᑯᓂᖓ
ᐸᐅᒃᑑᑎᒃᑯᑦ ᐱᔭᑦᓴᓂᖃᑦᑕᕐᑐᑦ ᐅᑯᐊ ᑲᔪᓯᑎᑕᐅᖁᓪᓗᒋᑦ:

• ᓴᖅᑭᐅᒪᑎᑦᑎᓂᖅ ᐃᓄᐃᑦ ᐊᕐᓇᐃᑦ ᐊᒻᒪᓗ  
ᓱᕈᓯᑦ ᐱᔪᓐᓇᐅᑎᖏᓐᓂᑦ;

• ᐃᓄᐃᑦ ᐊᕐᓇᐃᑦ ᑲᓇᑕᒥ ᓂᐱᒋᔭᐅᕗᑦ,

• ᐱᓕᕆᐊᖃᕐᓂᖅ ᐱᕚᓪᓖᓂᕐᒥᑦ ᐃᓄᓕᕆᓂᒃᑯᑎᒍᑦ, 
ᐱᕙᓪᓕᐊᔪᓕᕆᓂᒃᑯᑦ ᐊᒻᒪᓗ ᒐᕙᒪᓕᕆᓂᒃᑯᑦ 
ᐃᓄᓐᓄᑦ ᐊᕐᓇᓄᑦ;

• ᐱᕚᓪᓖᓂᕐᒥᑦ ᐃᒻᒥᒃᑰᖓᔪᑎᒍᑦ ᐃᓄᓐᓄᑦ, 
ᐃᓪᓗᒥᐅᖃᑎᒌᓄᑦ ᐊᒻᒪᓗ ᓄᓇᓕᒻᒥᑦ 
ᐃᓗᓯᓕᕆᓂᒃᑯᑎᒍᑦ ᑭᒡᒐᖅᑐᐃᓂᒃᑯᑦ ᐊᒻᒪᓗ 
ᐃᖏᕐᕋᑎᑕᒐᒃᑯᑦ ᖃᓄᖅᑑᕈᑎᒃᑯᑦ;

• ᐃᓄᓐᓂᑦ ᐊᕐᓇᓂᑦ ᑲᔪᖏᖅᓴᐃᓂᖅ  
ᐃᓂᒋᔭᒥᑎᒍᑦ ᖃᑭᒪᓂᒃᑯᑦ;

• ᐊᔾᔨᒌᒥᑦ ᑕᑯᓐᓇᒐᖃᕐᓂᕐᒥᑦ ᑲᔪᖏᖅᓴᐃᓂᑎᒍᑦ 
ᐃᓄᓐᓄᑦ ᐊᕐᓇᓄᑦ ᑲᓇᑕᒥᑦ ᒐᕙᒪᓕᕆᓂᒃᑯᑎᒍᑦ 
ᐊᒻᒪᓗ ᑲᑐᔾᔨᖃᑎᒌᒃᑯᑦ ᐋᖅᑭᐅᒪᔪᒃᑯᑦ;

• ᑲᔪᖏᖅᓴᐃᓂᖅ ᐃᓄᓐᓂᑦ ᐊᕐᓇᓂᑦ ᐃᒻᒥᒃᑯᑦ 
ᐱᔪᓐᓇᕐᓂᖏᑎᒍᑦ ᐊᒻᒪ ᑕᒪᖏᑎᒍᑦ 
ᐃᓅᖃᑎᒌᓐᓂᒃᑯᑦ;

• ᓴᖅᑭᐅᒪᑎᑦᑎᓂᖅ ᐃᒻᒥᒃᑯᑦ ᒪᑭᒪᓂᕐᒥᑦ  
ᐊᒻᒪᓗ ᐃᒻᒥᒃᑯᑦ ᑕᑎᖃᕐᓂᕐᒥᑦ ᐃᓄᐃᑦ  
ᐊᕐᓇᐃᑦ ᐊᑯᓐᓇᖏᓐᓂᑦ;

• ᐊᑐᐃᓐᓇᖃᕐᓂᖅ ᖃᐅᔨᒪᔾᔪᑎᓂᑦ ᓱᕈᓯᕗᑦ 
ᐱᕈᖅᓴᔭᐅᑦᑎᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᑎᒍᑦ, 
ᐱᖅᑯᓯᖏᑎᒍᑦ ᐊᒻᒪᓗ ᐅᖃᐅᓯᖏᑎᒍᑦ;

• ᑲᔪᖏᖅᓴᐃᓂᖅ ᐃᓄᓐᓂᑦ ᐊᕐᓇᓂᖅ  
ᐃᓚᒋᔭᐅᓂᒃᑯᑦ ᑲᓇᑕᒥᐅᑕᐅᖃᑎᒌᑎᒍᑦ; ᐊᒻᒪᓗ

• ᐱᓕᕆᖃᑎᒌᓐᓂᖃᖅᑎᑦᑎᓂᖅ ᐃᓄᐃᑦ ᐊᕐᓇᐃᑦ 
ᐊᒻᒪᓗ ᓄᓇᖃᖅᑳᖅᑑᖃᑎᖏᑕ ᐊᑯᓐᓇᖏᓐᓂᑦ.

ᐸᐅᒃᑑᑎᑦ ᑲᑎᒪᔨᖏᑦ 2014−2015ᒥᑦ

ᑲᑎᒪᔨᖏᑕ ᐊᖏᔪᖅᑲᐅᑎᖏᑦ 

ᕇᐱᑲ ᑲᓪᓗ – ᐊᖏᔪᖅᑳᖅ

ᐋᓐ ᑰᕐᓕ – ᐊᖏᔪᖅᑳᑉ ᑐᖏᓕᖓ

ᐊᓂ ᐸᑲᓐ – ᑮᓇᐅᔭᓕᕆᔨ

ᑲᑎᒪᔨᖏᑦ – ᐊᕕᑦᑐᖅᓯᒪᔪᖅ ᐊᒻᒪᓗ ᓄᓇᓖᑦ ᑭᒡᒐᑐᖅᑕᐅᔪᑦ

ᓵᓚᑦ ᕘᕗᕆ –  ᓄᓇᑦᓯᐊᕗᑦ, ᓇᐃᓐ, ᕼᐆᑉᑕᐃᔪ, ᐴᔅᑕᐃᔪ, ᒪᕐᕉᕕᒃ, ᕆᒍᓚᑦ

ᐹᓴ ᐊᕐᖓᖅ –  ᓄᓇᕕᒃ – ᐅᖓᕙ: ᑲᖏᖅᓱᐊᓗᔾᔪᐊᖅ, ᑰᔾᔪᐊᖅ, ᑲᖏᖅᓱᕐᔪᐊᖅ,  
ᐊᐅᐸᓗᒃ, ᑲᖏᖅᓱᒃ, ᖁᐊᖅᑕᖅ, ᑕᓯᐅᔭᖅ

ᑭᐅᕈᓚᐃᓐ ᐅᐃᑖᓗᒃᑐᖅ ᓄᓇᕕᒃ –  ᕼᐊᑦᓴᓐ: ᓴᓪᓗᐃᑦ, ᐃᕗᔨᕕᒃ, ᐊᑯᓕᕕᒃ,  
ᐳᕕᕐᓂᑐᖅ, ᐃᓄᒃᔪᐊᖅ, ᐅᒥᐅᔭᖅ, ᑰᔾᔪᐊᕌᐱᒃ

ᓰᓚ ᐳᒃᑭᐊᖅ ᓚᒻᔅᑕᓐ –  ᕿᑭᖅᑕᓂ ᓂᒋᐊᓂᑦ: ᑭᓐᖓᐃᑦ, ᑭᒻᒥᕈᑦ, ᐃᖃᓗᐃᑦ,  
ᐸᓐᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᓴᓂᑭᓗᐊᖅ

ᐋᓐ ᑰᕐᓕ –  ᕿᑭᖅᑕᓂ ᐱᖓᓐᓇᖅ: ᒥᑦᑎᒪᑕᓕᒃ, ᐃᑉᐱᐊᕐᔪᒃ, ᐊᐅᓱᐃᑦᑐᖅ,  
ᖃᐅᓱᐃᑦᑐᖅ, ᐃᒡᓗᓕᒃ, ᓴᓂᕋᔭᒃ

ᕇᐱᑲ ᑲᓪᓗ –  ᑭᕙᓪᓕᖅ: ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᕐᖠᓂᖅ, ᐃᒡᓗᓕᒑᕐᔪᒃ,  
ᖃᒪᓂ’ᑐᐊᖅ, ᓴᓪᓕᖅ, ᓇᐅᔮᑦ

ᐊᓂ ᐸᑲᓐ –   ᕿᑎᕐᒥᐅᑦ: ᑰᒑᕐᔪᒃ, ᑕᓗᕐᔪᐊᖅ, ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ,  
ᕿᓐᖓᐅᓐ, ᖁᒡᓗᒃᑐᖅ, ᐅᒥᖕᒪᒃᑑᖅ

ᐋᒡᓂᔅ ᑯᑉᑖᓇ –  ᐃᓄᕕᐊᓗᐃᑦ: ᐅᓗᒃᕼᐊᖅᑑᖅ, ᐸᐅᓚᑐᒃ, ᓵᒃᔅ ᕼᐋᐳᕐ, ᐊᒃᓛᕕᒃ,  
ᐃᓅᕕᒃ, ᑐᒃᑑᔮᕐᑐᖅ

ᐳᕆᐊᓐᑕ ᓅᕆᔅ –   ᔭᓗᓇᐃᕝ, ᓄᓇᑦᓯᐊᖅ

ᕉᑕ ᐅᖔᓛᖅ –  ᐃᖃᓗᐃᑦ, ᓄᓇᕗᑦ

ᒦᑲ ᐋᑦᐅᐊᐃ –  ᐃᑦᒥᓐᑕᓐ, ᐋᓪᐴᑕ

ᐋᓇ ᒧᕇ ᑳᑦᕋᐃᑦ –  ᒪᓐᑐᓕᐊ, ᑯᐸᒃ

ᐊᓕᓴ ᕙᓚᐅᕼᐅᑎ-ᓯᐱᐊᓐᔅ –  ᐃᓄᐃᑦ ᒪᒃᑯᑦᑐᑦ, ᐃᖃᓗᐃᑦ, ᓄᓇᕗᑦ

ᕇᐱᑲ ᒥᓯᓕᓐ –  ᐃᓄᐃᑦ ᒪᒃᑯᑦᑐᑦ, ᕼᐊᐱᕚᓕᒎᔅ ᐸᐃ, ᓂᐅᕙᐅᓐᓛᓐ ᓛᐸᑐᐊ

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

ᐱᓕᕆᐊᓄᑦ ᐅᓂᒃᑳᑦ

1984−ᒥᓂᑦ ᐸᐅᒃᑑᑎᒃᑯᑦ ᓂᐱᒋᔭᐅᓯᒪᕗᑦ ᑲᓇᑕᒥᑦ ᐃᓄᓐᓄᑦ ᐊᕐᓇᓄᑦ ᓴᓐᖏᔪᒃᑯᑦ ᑐᑭᓯᓇᑦᑎᐊᖅᑐᑎᒍᑦ. 
ᐸᐅᒃᑑᑎᒃᑯᑦ ᐱᓐᖑᓚᐅᖅᓯᒪᒻᒪᑕᓂᑦ, ᓯᓚᕐᔪᐊᖅ ᐃᓄᓐᓄᑦ ᐊᓯᔾᔨᖅᓯᒪᕕᐅᑎᑉᐳᖅ. ᐊᕐᓇᓄᑦ ᐱᕕᖃᕐᕕᐅᔪᑦ 
ᓴᖅᑭᖅᓯᒪᕗᑦ ᐊᒥᓱᑎᒍᑦ ᓇᒻᒥᓂᖃᕐᓂᑎᒍᑦ, ᒐᕙᒪᓕᕆᓂᒃᑯᑎᒍᑦ ᐅᕝᕙᓘᓐᓃᑦ ᓄᓇᓕᓐᓂᑦ ᐊᖑᒻᒪᑦᑎᓂᒃᑯᑦ 
ᐃᓄᓕᕆᓂᑎᒍᑦ ᐊᒻᒪᓗ ᐃᓗᓯᓕᕆᓂᒃᑯᑎᒍᑦ. ᐊᒥᓱᑦ ᓱᓕ ᐅᓇᒻᒥᓇᖅᑐᑦ ᑕᕝᕙᐅᕗᑦ ᑲᑐᔾᔨᖃᑎᒌᑦ 
ᐊᑯᓐᓇᖏᓐᓂᑦ, ᐸᐅᒃᑑᑎᒃᑯᑦ ᐃᓚᒋᔭᐅᓪᓗᑎ, ᐊᒥᓱᓄᑦ ᐃᓄᓐᓄᑦ ᐊᕐᓇᓄᑦ ᐊᔅᓱᕉᑕᐅᔪᑦ ᓱᓕ ᑕᕝᕙᐅᕗᑦ, 
ᐃᓚᖏᑦ ᐊᔅᓱᕉᑎᖃᖅᑐᑦ ᐃᓗᓯᓕᕆᓂᒃᑯᑎᒍᑦ ᑲᒪᒋᔭᐅᔪᓐᓇᕋᑎ ᐊᒻᒪᓘᓐᓃᑦ ᐃᓄᓕᕆᓂᒃᑯᑦ, 
ᐃᓚᐃᓐᓈᐸᑦᑐᓪᓗ ᐃᖅᑲᓇᐃᔮᔅᓴᑎᒍᑦ. ᑲᓇᑕᒥᐅᑕᐅᖃᑎᖏᓐᓄᑦ ᐊᖅᑯᑕᐅᔪᓐᓇᖅᑐᑦ ᒪᑭᒪᔾᔪᑎᔅᓴᐃᑦ 
ᐊᑐᐃᓐᓇᐅᑎᓪᓗᒋᑦ. ᐸᐅᒃᑑᑎᒃᑯᑦ ᓲᓐᖑᑎᑦᑐᑎ ᐱᔪᓐᓇᕐᓂᖏᓐᓂᑦ ᐊᔅᓱᕉᑎᖃᕆᐊᓪᓚᔅᓯᒪᕗᑦ 
ᐱᓕᕆᐊᖃᕈᒪᓪᓗᑎ ᐃᓄᓐᓄᑦ ᐊᕐᓇᓄᑦ ᐊᑦᑐᐊᓪᓗᐊᑕᖅᑐᓂᑦ − ᐱᓕᕆᐊᕆᓪᓗᓂᔾᔪ ᐱᔾᔪᑕᐅᔪᑦ  
ᐊᒻᒪᓗ ᐊᑦᑐᐃᕙᑦᑐᑦ ᐃᓪᓗᒥᐅᖃᑎᒌᓄᑦ ᓂᖓᕐᓂᒃᑯᑦ, ᑲᓇᑕᒥ ᐱᕙᓪᓕᐊᓂᑎᒍᑦ ᖃᕿᑎᑦᑎᓂᖅ  
ᐃᓄᐃᑦ ᐃᓚᓐᖑᓪᓗᒋᑦ, ᐱᕚᓪᓖᓂᑎᒍᑦ ᐃᓗᓯᓕᕆᓂᒃᑯᑎᒍᑦ ᐱᔾᔪᑕᐅᔪᑦ, ᐊᒻᒪᓗ ᐃᓄᓐᓄᑦ ᐊᕐᓇᓄᑦ 
ᓯᕗᓪᓕᐅᑎᔭᖏᑦ ᐊᒻᒪᓗ ᐃᓱᒫᓘᑎᖏᑦ ᐃᓱᒪᓕᐅᖅᑎᐅᕙᑦᑐᓄᑦ ᑐᓴᖅᑕᐅᑲᖅᐸᑦᑐᒋᑦ ᐃᓄᐃᑦ  
ᓄᓇᖓᓐᓂᑦ ᐊᒻᒪᓗ ᑲᓇᑕᓗᑦᑖᒥᑦ.

ᑕᒫᓂ ᐊᕐᕌᒍᒥᑦ ᐸᐅᒃᑑᑎᒃᑯᑦ ᐊᕐᕌᒍᓄᑦ 31−ᓄᑦ ᒪᑭᒪᓕᖅᑯᑦ, ᐊᔅᓱᓪᓗ ᐅᓇᒻᒥᓇᖅᑐᓂᑦ ᓵᓐᖓᔭᖃᖅ
ᓯᒪᓪᓗᑎ ᑮᓇᐅᔭᑭᔅᓴᖅᑐᑎ ᐃᖏᕐᕋᑎᑕᒐᖏᓐᓄᑦ, ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐊᔅᓱᕉᑎᖃᖅᓯᒪᓪᓗᑎ 
ᐱᓪᓗᕆᑦᑐᓂᑦ ᐱᔾᔪᑕᐅᔪᓂᑦ ᐊᒻᒪᓗ, ᑲᔪᓯᐅᒪᑎᑦᑎᓂᑎᒍᑦ ᐸᐅᒃᑑᑎᒃᑯᓐᓂᑦ ᑲᓇᑕᐅᑉ ᓵᖓᓂᑦ. ᑕᕝᕙᓗ, 
ᐃᓄᐃᑦ ᐊᕐᓇᐃᑦ ᐅᐱᒍᓲᑎᖃᖅᑯᑦ ᑲᑐᔾᔨᖃᑎᒌᖓᑕ ᐅᓪᓗᒥᒧᑦ ᑎᒍᓯᒪᔭᖏᓐᓂᑦ. ᓂᐱᑐᔫᓯᒪᓐ ᖏᒃᑲᓗᐊᖅ
ᑎᓪᓗᒋᑦ, ᑭᓯᐊᓂᓪᓗ ᑐᑭᓯᓇᑦᑎᐊᑐᒃᑯᑦ ᐊᒻᒪᓗ ᓯᕗᒧᒍᒪᓂᒃᑯᑦ ᐱᓕᕆᓯᒪᕗᑦ. 

ᐅᑯᐊ ᑕᕝᕙ ᐊᕐᕌᒍᒥᑦ 2014−ᒥᑦ 2015−ᒧᑦ ᐸᐅᒃᑑᑎᒃᑯᓐᓂᑦ ᐱᓕᕆᐊᖑᓯᒪᔪᑦ. ᐃᓗᑐᓂᖅᓴᓂᑦ 
ᓇᓗᓇᐃᔭᐃᓯᒪᔪᓂᑦ ᐅᖃᓕᒫᕈᒪᒍᕕᑦ ᐸᐅᒃᑑᑎᒃᑯᑦ ᖃᕋᓴᐅᔭᖓᓄᑦ ᐅᐸᒍᑎᔪᓐᓇᖅᑯᑎᑦ:  
http://pauktuutit.ca. 

ᓂᖓᕐᓂᕐᒥᑦ ᓄᖅᑲᐅᒥᑎᑦᑎᓂᖅ

ᐃᓚᓐᖑᑎᑦᑎᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᐊᑦᑎᔅᓯᑎᑦᑎᓂᕐᒧᑦ  
ᓂᖓᕐᓂᐅᕙᑦᑐᓂᑦ ᐊᕐᓇᓄᑦ ᐊᕐᓇᓗᑲᕐᓄᓪᓗ.

ᑖᓐᓇ ᐱᓕᕆᐊᖅ 2013−ᒥᑦ ᐱᒋᐊᕐᓂᖃᓚᐅᖅᓯᒪᔪᖅ ᐊᒻᒪᓗ ᑮᓇᐅᔭᖃᖅᑎᑕᐅᓯᒪᓪᓗᑎ ᒪᑭᒪᑎᑦᑎᔨᓄᑦ 
ᐊᕐᓇᓄᑦ ᑲᓇᑕᒥᑦ. ᑐᕌᒐᓪᓗᐊᑕᕆᔪᔭᖏᑦ ᓴᖅᑮᓂᖅ ᐱᓕᕆᖃᑎᒌᓐᓂᕐᒥᑦ, ᑭᓐᖒᒪᔭᓂᑦ ᕿᒥᕐᕈᓂᖅ 
(ᐃᓚᓕᐅᔾᔨᓪᓗᓂ ᓇᓕᐊᓐᓄᑐᐃᓐᓈᖅᑐᓂᑦ ᑕᑯᓐᓇᖅᑕᖓᑎᒍᑦ ᕿᒥᕐᕈᓂᖅ, ᖃᐅᔨᓴᕐᓂᒃᑯᑦ, ᐊᒻᒪᓗ  
ᐃᓚᑰᔪᓂᑦ ᕿᒥᕐᕈᓂᖅ ᐃᖏᕐᕋᑎᑕᒐᑎᒍᑦ ᐊᒻᒪᓗ ᐱᔨᑦᑎᕋᕐᓂᒃᑯᑦ ᒫᓐᓇᒃᑯᑦ ᐊᑐᐃᓐᓇᐅᔪᒃᑯᑦ), ᓴᖅᑮᓂᖅ 
ᐊᑐᒐᔅᓴᐅᔪᓄᑦ ᐊᑐᐊᒐᑦ, ᐊᒻᒪᓗ ᐃᖏᕐᕋᑎᑕᒐᑎᒍᑦ ᕿᒥᕐᕈᓂᒃᑯᑦ. ᐃᖏᕐᕋᑎᑕᒐᐅᑉ ᑐᕌᒐᓪᓗᐊᑕᕆᔪᔭᖓᑦ 
ᓴᖅᑮᓂᖅ ᐊᒻᒪᓗ ᓴᓐᖓᑎᑦᑎᓂᖅ ᐊᖑᑏᑦ ᓄᑲᑉᐱᐊᓪᓗ ᐱᔪᓐᓇᕐᓂᖏᓐᓂᑦ ᐃᓕᓴᕆᔪᓐᓇᖁᓪᓗᒋᑦ  
ᐊᒻᒪᓗ ᖃᓄᖅᑑᕈᑎᒋᔪᓐᓇᕐᓗᒋᑦ ᖃᓄᐃᒍᑕᐅᔪᑦ ᓄᓇᓕᓐᓂᑦ ᓂᖓᕈᑕᐅᕙᑦᑐᑦ. 

ᖃᐅᔨᒃᑲᐃᔨᐅᔪᑦ ᑲᑎᒪᔨᕋᓛᖅ ᑕᓯᐅᖅᑎᐅᓪᓗᑎ, ᐱᔭᕇᖅᑕᐅᓯᒪᔪᖅ ᑕᑯᓐᓇᒐᑦᑎᐊᕙᒃ ᐃᓗᓕᖃᖅᑯᖅ 
ᐱᖅᑯᓯᖅᑎᒍᑦ ᐱᓕᕆᐊᓂᑦ ᐃᑲᔪᖅᑐᐃᔾᔪᑕᐅᓪᓗᑎ ᒪᒥᓴᕐᓂᕐᒧᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᓂᑐᖃᖏᑎᒍᑦ.

ᐊᑐᒐᔅᓴᐅᔪᑦ ᐊᑐᐊᒐᖅ ᐃᓄᐃᑦ ᐊᕕᑦᑐᖅᓯᒪᔪᖏᓐᓄᑦ ᑐᔫᑕᐅᓯᒪᕗᑦ ᐊᒻᒪᓗ ᑐᓐᖓᕕᐅᓂᐊᖅᑯᖅ 
ᑕᑯᓐᓇᒐᔅᓴᑦᑎᐊᕙᐅᓗᑎ ᐃᓄᓐᓄᑦ ᐊᖑᑎᓄᑦ ᒪᒥᓴᕐᓂᒃᑯᑎᒍᑦ.

ᖁᕕᐊᓱᑦᑐᖓ ᐊᑦᑕᓇᓐᖏᑦᑐᒦᒃᑲᒪ − ᑐᓪᓕᐊ

ᐊᕐᕌᓂ ᐱᒋᐊᕐᓂᖃᔪᒻᒪᑦ ᓯᕗᓪᓕᖅ ᖁᕕᐊᓱᑦᑐᖓ ᐊᑦᑕᓇᓐᖏᑦᑐᒦᒻᑲᒪ ᖃᕋᓴᐅᔭᒃᑯᑎᒍᑦ ᓱᕈᓰᑦ ᐊᑦᑕᓇᕐ
ᑐᒦᖁᓇᒋᑦ. ᓄᓇᖃᖅᑳᖅᑐᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᓄᑦ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ ᑮᓇᐅᔭᖃᖅ
ᑎᑦᑎᔪᔪᑦ ᐃᓪᓗᒥᐅᖃᑎᒌᓄᑦ ᓂᖓᔾᔭᐃᖅᓯᒪᓂᕐᒧᑦ ᓄᖅᑲᐅᒥᑎᑦᑎᓂᕐᒧᑦ ᐃᖏᕐᕋᑎᑕᒐᖅ, ᑖᓐᓇ ᐱᓕᕆᐊᖅ 
ᐃᑲᔪᖅᑐᐃᓯᒪᕗᖅ ᖃᐅᔨᒃᑲᐃᒍᑕᐅᓪᓗᓂ ᓱᕈᓯᕐᓂᑦ ᖁᓄᔪᕐᓂᐊᕐᓂᐅᕙᑦᑐᑦ.

ᑕᒫᓂ ᐊᕐᕌᒍᒥᑦ ᐃᖏᕐᕋᑎᑕᒐᖅ ᖃᐅᔨᒃᑲᐃᒋᐊᕐᓂᕐᒥᑦ ᑕᑯᓐᓇᒐᖃᖅᑐᑎ ᐋᖅᑭᒋᐊᖅᑕᐅᔪᕗᖅ ᓱᕈᓯᖅ 
ᖃᓄᐃᓕᐅᖅᑕᐅᓕᖅᐸᑦ ᖃᐅᔨᔪᖅ ᓇᓗᓇᐃᖅᓯᔪᓐᓇᖁᓪᓗᒍ. ᖃᐅᔨᒃᑲᐃᔾᔪᑎᓂᑦ ᐅᖃᐅᓯᖅᑕᓕᐅᖅᓯᒪᓪᓗᑎ 
ᐅᑉᐱᕈᓱᓐᓂᖅᐊᐱᕆᓂᖅᖃᐅᔨᒃᑲᐃᓂᖅ, ᖃᐅᔨᒃᑲᐃᒍᑎ ᐃᓄᓐᓂᑦ ᓇᓗᓇᐃᖅᓯᕗᖅ ᖃᓄᖅ ᐊᓯᒥ 
ᐃᑲᔪᕈᓐᓇᓂᕐᒥᑦ ᓂᖓᕐᓂᕐᒥᑦ ᐊᑐᖅᑕᖃᖅᑐᒥᑦ.

ᖃᐅᔨᒃᑲᐃᒍᑎ ᓴᖅᑭᔮᖅᑎᑕᐅᕗᖅ ᐅᑭᐅᖅᑕᖅᑐᒥᑦ ᐅᖃᓕᒫᒐᖏᑎᒍᑦ ᐊᒻᒪᓗ ᑲᓇᑕᒥ ᑎᑎᖅᑲᓂᐊᕐᕕᖏᑎᒍᑦ 
ᐴᖅᑐᐃᓪᓗᑎ ᓄᓇᑦᓯᐊᕗᒻᒥᐅᓄᑦ. ᖃᐅᔨᒃᑲᐃᒍᑎᑉ ᐅᖓᑖᒍᑦ ᓄᓇᓐᖑᐊᖅᑕᖃᕐᓂᐊᕆᕗᖅ ᖃᓄᖅᑑᕈᑎᔅᓴᓂᑦ 
ᑎᑎᖅᑐᐃᓯᒪᓗᑎ, ᓇᓗᓇᐃᒃᑲᑕᖅᑕᖃᕐᓗᓂᓗ ᐃᓗᓕᓕᒻᒥᑦ ᐅᑉᐱᕈᓱᓐᓂᖅᐊᐱᕆᓂᖅᖃᐅᔨᒃᑲᐃᓂᖅ 
ᖃᐅᔨᒃᑲᐃᔾᔪᑎᒥᑦ ᐊᒻᒪᓗ ᐅᖃᓕᒫᒐᕐᒥᑦ.

ᐃᑲᔪᖅᑎᐅᖃᑎᒌᑦ, ᖃᓄᐃᓕᐅᕐᑎᑦᓯᓂᖅ ᐱᕙᓪᓕᐊᓯᒪᔪᓪᓗ

ᐱᓕᕆᖃᑎᒌᓐᓂᒃᑯᑦ, ᓱᑎᒋᑎᑦᑎᓃᑦ ᐊᒻᒪᓗ ᐱᕙᓪᓕᐊᓂᖅ ᓂᖓᔾᔭᐃᖅᓯᒪᓂᕐᒧᑦ ᓄᖅᑲᐅᒥᑎᑦᑎᓂᕐᒧᑦ 
ᐱᓕᕆᕕᒃ ᐃᖅᑲᓇᐃᔮᖃᓚᐅᕆᕗᑦ ᐊᒥᓱᓂᑦ ᑮᓇᐅᔭᖃᖅᑎᑕᐅᔪᑎᒍᑦ ᐊᓯᖏᑎᒍᑦ. ᐊᕐᕌᒎᓚᐅᖅᑐᒥᑦ 
ᐱᔭᔅᓴᖃᕕᐅᑎᔪᕗᑦ ᐃᖅᑲᓇᐃᔭᖅᑎᕗᑦ ᓂᓪᓕᐊᔭᖅᑐᐸᑦᑐᑎ, ᐱᓕᕆᖃᑎᒌᓐᓂᒃᑯᑦ ᐋᖅᑭᔅᓱᐃᓪᓗᑎ ᐊᒻᒪᓗ, 
ᖃᐅᔨᒪᔾᔪᑎᓄᑦ ᑲᑎᒪᑎᑦᑎᓂᒃᑯᑦ ᓄᑕᐅᔪᓂᑦ ᐱᕙᓪᓕᐊᔪᓂᓪᓗ ᐱᔾᔪᑎᐅᔪᓂᑦ ᐊᒻᒪᓗ ᖃᓄᖅᑑᕈᑎᓂᑦ.  
ᐅᑯᐊ ᑕᕝᕙ ᐱᓕᕆᐊᖑᓯᒪᔪᑦ ᑕᑯᖅᑯᔾᔨᕗᑦ ᐃᖅᑲᓇᐃᔮᖑᓯᒪᔪᓂᑦ.

ᓱᕈᓯᕐᓂᑦ ᖁᓄᔪᕐᓂᐊᕐᓂᖅ

• ᐃᓅᓯᕐᒥᑦ ᐃᓵᒃᓯᒪᓂᕐᒧᑦ ᑲᑎᒪᔨᖏᑦ ᐱᓕᕆᖃᑎᒌᒍᑎᒥᑦ ᐊᑎᓕᐅᕆᔪᒻᒪᑕ ᐸᐅᒃᑑᑎᒃᑯᓪᓗ 
ᐃᓚᒋᔭᐅᕗᑦ ᐸᐅᒃᑑᑎᒃᑯᑦ ᐱᓕᕆᐊᖓᑕ ᖃᐅᔨᒃᑲᐃᔨᖏᑕ ᑲᑎᒪᔨᕋᓛᖏᑎᒍᑦ.

• ᑮᓇᖅ ᐃᔨᖅᓯᒪᔪᖅ ᓱᕈᓯᕐᓂᑦ ᖁᓄᔪᓐᓂᐊᕐᓂᖅ ᕿᓪᓚᔪᑭᐊᖅ ᓂᐱᓕᐅᖅᓯᒪᔪᑦ ᖃᕋᓴᐅᔭᒃᑯᑦ 
ᐴᖅᑐᒐᕐᓄᑦ ᑐᔫᑎᒋᒐᕐᓂᓂᖅᓴᐅᖁᓪᓗᒋᑦ. ᓄᓇᕕᒻᒥᑦ ᐊᕕᑦᑐᖅᓯᒪᔪᖅ ᑲᑎᒪᔨᖏᑦ ᐃᓗᓯᓕᕆᓂᕐᒧᑦ 
ᐊᒻᒪᓗ ᐃᓄᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᔅᓴᐃᔨᖏᑎᒍᑦ ᐱᓕᒻᒪᔅᓴᐃᕗᑦ ᓄᓇᓕᖏᓐᓄᑦ 
ᐳᓚᕋᑉᐸᑦᑐᑎ.

ᐃᓐᓇᕐᓂᖅ ᓂᖓᕐᓂᖅ

• ᓈᒻᒪᖏᑦᑐᖅ ᖃᐅᔨᒃᑲᐃᒍᑎ ᐅᐊᓕᓂᕐᒥᑦ (Western) ᓯᓚᑦᑐᓴᕐᕕᒻᒥᑦ ᐱᓐᖑᖅᑎᑕᐅᓯᒪᔪᖅ  
ᐃᓐᓇᕐᓂᑦ ᓂᖓᔾᔭᐃᖅᓯᒪᓂᕐᒧᑦ. ᐅᓇ ᓲᔪᖅᓴᖅᑐᒧᑦ ᐊᐅᓚᔾᔭᐃᒋᐊᕈᑎᐅᕗᖅ ᐱᔾᔪᑎᒋᓪᓗᒍ 
ᐃᓐᓇᐅᓂᖅᓴᓂᑦ ᓂᖓᕐᓂᐅᕙᑦᑐᓂᑦ. ᐸᐅᒃᑑᑎᑦ ᓴᖅᑮᓯᒪᔪᖅ ᖃᐅᔨᒃᑲᐃᔾᔪᑎᒥᑦ ᐱᓕᕆᐊᖃᖅ   
ᐸᑦᑐᓂᑦ ᐃᓐᓇᕐᓄᑦ ᓲᕐᓗ ᑐᓐᖓᓱᕝᕕᖓᑦ ᐃᓄᐃᑦᑯᑎᒍᑦ ᐊᒻᒪᓗ ᒪᒥᓴᕐᕕᒃᑯᑎᒍᑦ ᐋᑐᕚᒥᑦ. 

ᐃᓪᓗᒥᐅᖃᑎᒌᓂᑦ ᓂᖓᕐᓂᖅ

• ᑳᑐᕆᓐ ᐃᕐᖓᐅᑦ, ᐊᖏᔪᖅᑳᖅ ᓂᖓᕐᓂᕐᒧᑦ ᓄᖅᑲᐅᒥᑎᑦᑎᓂᕐᒥᑦ, ᐅᓂᒃᑳᔪᕗᖅ ᓯᓚᕐᔪᐊᕐᒥᑦ 
ᑲᑎᒪᓂᕐᒥᑦ ᓄᓇᖃᖅᑳᖅᑐᑦ ᓱᕈᓰᑦ ᐃᓗᓯᓕᕆᓂᖓᓂᑦ ᒫᔅᓯ 2015ᒥᑦ ᐱᔾᔪᑎᖃᖅᑐᓂᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ, ᖃᓄᖅᑑᕈᑎᓂᑦ ᐅᖃᐅᓯᕆᓪᓗᒍ ᐃᓪᓗᒥᐅᖃᑎᒌᓂᑦ ᓂᖓᕐᓂᖅ. 

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

ᐊᓯᐅᖅᑲᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᕐᓇᓗᑲᐃᑦ (MMIWG)

• ᐊᓯᐅᖅᑲᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪᓗ ᐊᓇᓗᑲᐃᑦ ᐅᖃᐅᓯᐅᔪᕗᑦ 
ᑲᓇᑕᒥ ᓄᓇᖃᖅᑳᖅᑐᑦ ᐊᕐᓇᐃᑦ ᑲᑎᒪᕕᔾᔪᐊᕐᓂᖓᓂᑦ (NAWS IV) ᓯᑦᓂ, ᓅᕙ ᓯᑰᓴᒥᑦ. 
ᑲᑎᒪᕕᔾᔪᐊᕐᓂᖅ ᐃᓄᓐᓂᑦ ᐃᓚᓕᐅᔾᔨᔪᕗᖅ ᐃᓄᓐᓂᓪᓗ ᐅᖃᖅᑎᖃᖅᑐᑎ.

ᕿᒫᕖᑦ

• ᑲᑕᐅᔭᖅ ᑲᑐᔾᔨᖃᑎᒌᑉ ᕿᒫᕕᖓ ᖃᖏᕐᖠᓂᕐᒥᑦ ᐱᓕᕆᐊᖃᖅᑎᑦᑎᕗᑦ ᐸᐅᒃᑑᑎᒃᑯᓐᓂᑦ ᑕᐃᒎᓯᓕᒃ 
ᕿᒫᕕᑦᑎᓐᓂᑦ ᓴᓐᖓᑎᑦᑎᓂᖅ ᐱᓕᒻᒪᔅᓴᐃᔾᔪᑎ ᕿᒫᕕᒻᒥᑦ ᐃᖅᑲᓇᐃᔭᖅᑎᓄᑦ. ᐅᓇ ᓯᕗᓪᓕᖅ ᐸᐅᕗᖅ  
ᐱᓕᕆᐊᖑᓯᒪᔪᖅ ᐊᑭᓕᖅᓱᐃᔾᔪᑕᐅᓪᓗᓂ ᓂᖓᕐᓂᕐᒧᑦ ᓄᖅᑲᐅᒥᑎᑦᑎᓂᕐᒧᑦ ᐃᖏᕐᕋᑎᑕᒐᕐᓂᑦ.

ᐃᓗᓯᓕᕆᓂᖅ

ᐃᒻᒪᖃ ᐅᓇᒻᒥᓇᕐᓂᖅᐸᐅᔪᖅ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓪᓗᒥᐅᖃᑎᖏᓐᓄᑦ ᐃᓗᓯᓕᕆᓂᕐᒧᑦ 
ᒥᐊᓂᖅᓯᓂᕐᒧᑦ ᐊᑲᕐᕆᔪᒃᑯᑦ ᐊᑐᐃᓐᓇᐅᒪᓐᖏᓐᓂᖏᓐᓂᑦ. ᓄᓇᓕᓐᓂᑦ ᐃᓚᐃᓐᓇᖏᑦ ᐱᔭᕆᐊᑭᑦᑐᒃᑯᑦ 
ᐃᓗᓯᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐊᑐᐃᓐᓇᐅᒻᒪᑕ, ᐊᔅᓱᐊᓘᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑕᐅᔪᑦ 
ᐊᐅᓪᓚᕈᑕᐅᕙᒻᒪᑕ ᐃᓛᓐᓂᒃᑯᑦ ᓯᕕᑐᔪᒃᑯᑦ ᐊᕕᑦᑐᖅᓯᒪᔪᖓᑕ ᐅᐸᑲᖅᑕᕐᕕᖓᓄᑦ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᒧᑦ ᐋᓐᓂᐊᕕᒻᒧᑦ ᖃᓪᓗᓈᓃᑦᑐᒧᑦ. ᐃᓗᓯᓕᕆᓂᖅ, ᐃᓄᓕᕆᓂᖅ ᐊᒻᒪᓗ ᐊᑐᓂ ᐊᑭᒋᕙᑦᑕᖏᑦ 
ᐊᔾᔨᒌᓐᖏᒻᒪᑕ ᐊᒻᒪᓗ ᐊᑦᑐᐃᕙᑦᑐᑎ ᐃᓄᓐᓂᑦ ᐃᓪᓗᒥᐅᖃᑎᒌᓂᑦ ᐅᖁᒪᐃᓪᓕᐅᕈᑕᐅᕙᑦᑐᑎᓪᓗ  
ᑕᒪᓐᓇᓕ ᑲᓇᑕᒥᐅᑕᐅᖃᑎᖏᓐᓄᑦ ᓲᔪᕐᓇᕋᓂ. ᐊᕐᕌᒎᓚᐅᖅᑐᒥᑦ, ᐸᐅᖅᑑᑎᒃᑯᑦ ᐱᓕᕆᐊᖃᖅᓯᒪᕗᑦ 
ᐱᕚᓪᓖᓇᓱᐊᖅᑐᑎ ᐃᓗᓯᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐃᓄᓐᓄᑦ ᐊᑦᑐᐃᕙᓐᓂᖓᓂᑦ. ᑕᒪᓐᓇ ᐱᓕᕆᐊᖅ 
ᐊᒥᓱᓄᑦ ᐃᓕᓴᕆᔭᐅᓯᒪᔪᖅ ᖃᓄᖅᑑᕈᑕᐅᔪᓐᓇᕆᐊᖓ ᐃᓗᓯᓕᕆᓂᒃᑯᑦ ᒥᐊᓂᖅᓯᓂᑎᒍᑦ ᐱᓕᕆᔾᔪᓰᑦ 
ᐃᓄᓐᓄᑦ ᐊᑐᐃᓐᓇᐅᒪᑎᒋᐊᕐᓂᖅᓴᕆᓗᒋᑦ ᐊᒻᒪᓗ ᐃᓄᓐᓅᓕᖓᔾᔫᒥᑎᓐᓇᓱᑦᑐᒋᑦ.

Tukisiviit: ᑐᑭᓯᕖᑦ?

Tukisiviit: ᑐᑭᓯᕖᑦ? ᐸᐅᒃᑑᑎᒃᑯᑦ ᑕᑯᓐᓇᒐᑦᑎᐊᕙᐅᓪᓗᓂ ᐱᓕᕆᐊᕆᓯᒪᔭᖓᑦ. ᐅᓇ 
ᑕᑯᓐᓇᒐᖃᖅᑯᖅ ᐃᓄᓐᓄᑦ ᐊᑲᐃᓪᓕᐅᕈᑎᒋᕙᑦᑕᖏᓐᓂᑦ ᕿᓂᖅᑐᑎ ᖃᐅᔨᒪᔾᔪᑎᔅᓴᓂᑦ 
ᐃᓗᓯᓕᕆᓂᕐᒧᑦ ᒥᐊᓂᖅᓯᓂᕐᒥᑦ ᐱᔾᔪᑕᐅᔪᓂᑦ  ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᐅᔪᑦ 
ᐅᖃᐅᓯᕐᔪᐊᕌᓘᓲᖑᒻᒪᑕ ᐊᒻᒪᓗ ᓇᓗᓇᓲᖑᓪᓗᑎ ᐊᖅᑯᑎᖃᕆᐊᑐᓇᖅᑎᓪᓗᒍ ᖃᓪᓗᓇᐅᔭᕈᓯᕐᒥᑦ  
ᓇᓗᓇᓐᖏᑦᑐᒥᑦ. ᑐᑭᓯᕖᑦ ᖃᐅᔨᒃᑲᐃᒍᑎᐅᔪᖅ ᐃᓄᓐᓄᑦ ᐋᓐᓂᐊᕕᓕᐊᖅᐸᑦᑐᓄᑦ ᑲᒪᔨᖏᓐᓄᓪᓗ,  
ᐃᓗᓯᓕᕆᓂᕐᒧᓪᓗ ᐃᖅᑲᓇᐃᔭᖅᑎᐅᔪᓄᑦ, ᑐᑭᓯᓇᖅᑐᒃᑯᑦ ᐅᖃᐅᓯᑦ ᐃᓗᓯᓕᕆᓂᒃᑯᑦ 
ᑯᔭᓐᓂᒃᑯᑦ ᐃᓗᓕᓖᑦ ᖃᓪᓗᓈᑎᑐᑦ ᐊᒻᒪᓗ ᑕᓪᓕᒪᐅᔪᑎᒍᑦ ᐃᓄᒃᑐᑦ ᐅᖃᐅᓯᓪᓗᐊᑕᐅᔪᑎᒍᑦ.

ᐊᕐᕌᒎᓚᐅᖅᑐᒥᑦ ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᓚᐅᖅᑯᑦ ᓯᕗᓪᓕᖅ
ᐸᐅᔪᒃᑯᑦ ᐅᐸᑲᖅᑕᖅᑕᐅᕕᓐᓄᑦ ᓄᓇᓕᓐᓂᑦ ᑎᓴᒪᐅᔪᖅᑐᓂᑦ (8) ᐃᓕᓴᑎᑦᑐᒋᑦ ᖃᓄᖅ 

ᖃᐅᔨᒃᑲᐃᒍᑏᑦ ᐊᑐᖅᑕᐅᔪᓐᓇᕐᒪᖔᕐᒥ ᐊᒻᒪᓗ ᐃᓗᓯᓕᕆᓂᒃᑯᑎᒍᑦ ᑯᔭᓐᓂᒃᑯᑦ ᖃᐅᔨᒃᑲᐃᒍᑎᓂᑦ. 
ᐊᕐᕌᒎᓛᖅᑐᒥᑦ, ᑎᓴᒪᓂᑦ ᐊᕕᑦᑐᖅᓯᒪᔪᓂᑦ ᕿᒥᕐᕈᑎᑦᑎᓛᖅᑐᑦ ᖃᐅᔨᓴᕐᓗᑎ ᐃᓄᐃᑦ ᖃᐅᔨᒪᓂᕆᔭᖏᓐᓂᑦ, 
ᐃᓱᒪᔾᔪᓯᕆᔭᖏᓐᓂᑦ ᐊᒻᒪᓗ ᐱᖅᑯᓯᕆᔭᖏᓐᓂᑦ ᐃᓗᓯᓕᕆᓂᒃᑯᑎᒍᑦ ᑯᔭᓐᓂᕐᒥᑦ ᐊᒻᒪᓗ, ᖃᓄᖅ  
ᐃᓄᐃᑦ ᑐᑭᓯᕖᑦᒥᑦ ᐊᑐᖅᐸᒻᒪᒑᕐᒥ. 

ᑎᖑᓪᓗᓕᕐᓇᖅᑐᖅ

ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐱᖓᓱᓂᑦ ᐱᔭᕇᖅᓯᔪᕗᑦ ᐅᖃᓕᒫᒐᕋᓛᓂᑦ ᐋᖅᑭᒋᐊᖅᓯᒪᔭᒥᓂᑦ  
ᐳᕆᑎᔅ ᑲᓚᒻᐱᐊᑉ ᐅᐸᑲᖅᑕᕐᕕᖓᑕ ᖁᐱᕐᕈᖃᕐᓂᕐᒧᑦ ᒥᐊᓂᖅᓯᕕᖓᓐᓂᑦ. ᑖᒃᑯᐊ ᐅᖃᓕᒫᒐᑦ 
ᐋᖅᑭᒋᐊᖅᑕᐅᓪᓗᑎ, ᐃᓄᑦᑎᑑᓕᖅᑕᐅᓪᓗᑎ ᐊᒻᒪᓗ ᑐᔫᑕᐅᔪᕗᑦ ᐃᓄᐃᑦ ᓄᓇᓕᖏᓐᓄᑦ.

ᐃᖅᑲᓇᐃᔭᖅᑏᑦ ᓄᓇᓕᓐᓄᑦ ᑎᓴᒪᐅᔪᖅᑐᓂᑦ (8) ᐳᓚᕋᔪᕗᑦ ᐊᒻᒪᓗ ᐃᓕᓴᐃᔪᓪᓗᑎ ᑎᖑᓪ   ᓗᓕᕐ 
ᓇᖅᑑᑉ ᒥᔅᓵᓂᑦ ᐃᓕᓴᕕᑎᒍᑦ, ᐋᓐᓂᐊᕕᒃᑯᑦ, ᕼᐋᒻᒪᓚᒃᑯᖏᓐᓂᑦ, ᐊᓯᖏᓐᓂᓪᓗ ᐃᓚᖃᖅᑐᑎ  

ᐃᓗᓯᓕᕆᓂᕐᒧᑦ, ᕿᒫᕕᒻᒥᑦ ᐊᒻᒪᓗ ᐃᓅᓯᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓂᑦ.

ᐸᐅᒃᑑᑎᒃᑯᑦ ᐃᖅᑲᓇᐃᔮᖃᕆᕗᑦ ᑲᓇᑕᒥ ᓄᓇᖃᖅᑳᖅᑐᓄᑦ ᑎᖑᓪ
ᓗᓕᕐᓇᖅᑑᑉ ᒥᔅᓵᓄᑦ ᖃᐅᔨᒃᑲᐃᔾᔪᑎᒥᑦ ᐱᓕᕆᖃᑎᖃᖅᑐᑎ ᑲᓇᑕᒥ 
ᓄᓇᖃᖅᑳᖅᑐᓄᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᓂᕐᒧᑦ ᐱᓕᕆᔨᖏᓐ
ᓂᑦ ᐊᒻᒪᓗ ᑎᖑᓪᓗᓕᕐᓇᖅᑐᓕᕆᓂᕐᒧᑦ ᐱᔨᑦᑎᕋᖅᑎᖏᑎᒍᑦ.

ᐃᑉᐱᓐᓇᐃᑦᑐᓕᔪᖅ

ᑮᓇᐅᔭᖃᖅᑎᑕᐅᑦᑎᐊᖅᑐᑕ ᔮᒍᐊ ᓛᓐ ᕉᕗ ᑲᓇᑕᒃᑯᓐᓂᑦ, ᐱᓕᕆᖃᑎᒌᓐᓂᕐᒧᑦ 
ᐊᑎᓕᐅᔪᕗᒍᑦ ᑲᓇᑕᒥ ᐃᑉᐱᓐᓇᐃᑦᑐᓕᔪᒃᑯᑦ ᑲᑐᔾᔨᖃᑎᒌᖓᓪᓗ ᐱᓕᕆᐊᕆᓂᐊᖅᑐᒍ 
ᐃᑉᐱᓐᓇᐃᑦᑐᓕᔪᖅ ᐊᕐᕌᒍᓄᑦ ᑕᓪᓕᒪᓄᑦ. ᐃᖏᕐᕋᑎᑕᒐᑎᒍᑦ ᐱᓕᕆᖃᑎᒋᓂᐊᖅᑕᕗᑦ 
ᖃᓪᓗᓈᓂᑦ ᐃᑉᐱᓐᓇᐃᑦᑐᓕᔪᒃᑯᑦ ᐱᓕᕆᕕᒻᒥᑦ ᐊᑐᐃᓐᓇᕈᖅᓴᐃᓛᕐᓗᑕ ᐃᓄᓐ
ᓅᓕᖓᔪᓂᑦ ᖃᐅᔨᒃᑲᐃᔾᔪᑎᓂᑦ, ᐃᖅᑲᓇᐃᔭᖃᑎᒋᓗᒋᑦ ᐃᓄᐃᑦ ᐋᓐᓂᐊᖅ ᑐᓕᕆᓂᕐᒧᑦ 
ᑐᓵᔩᑦ, ᐃᑉᐱᓐᓇᐃᑦᑐᓕᔪᒧᑦ ᐅᖃᐅᓯᖅᑕᓂᑦ ᐊᒻᒪᓗ ᐃᓄᓐᓄᑦ ᐊᑐᖅᑕᐅᑲᕐᓗᑎᒍᑦ.

ᓴᖅᑮᓗᑕ ᐃᓄᓐᓅᓕᖓᔪᓂᑦ ᐊᐅᒃᑯᑦ ᐊᓐᓇᐅᒪᔾᔪᑎᒨᓕᖓᔪᓂᑦ/ 
ᐊᐅᒃᑯᑦ ᐊᓐᓇᐅᒪᔾᔪᑎᖃᕉᓐᓃᓂᕐᒧᑦ ᐃᓕᓴᐃᔾᔪᑎᓂᑦ, ᓄᖅᑲᐅᒥᑎᑦᑎᒍᑎᓂᑦ,  
ᑖᒻᒧᖔᖅᑕᐅᒍᑎᓂᑦ ᐊᒻᒪᓗ ᐃᓅᓕᓴᐅᑎᑐᖅᑎᑦᑎᓂᕐᒥᑦ ᐃᓄᓐᓄᑦ ᑲᓇᑕᒥᐅᑕᓄᑦ.

ᐸᐅᒃᑑᑎᒃᑯᑦ ᐱᓕᕆᖃᑎᖃᖅᐳᑦ ᑖᓪᕼᐆᓯ ᓯᓚᑦᑐᓴᕐᕕᒻᒥᑦ ᕿᒥᕐᕈᓛᖅᑐᑎ ᓄᓇᓕᒻᒨᖓᔪᒥᑦ ᖃᐅᔨᓴᕐᓂᕐᒥᑦ 
ᓄᓇᓕᒃ ᐊᑐᐃᓐᓇᐅᒻᒪᖔᑦ ᖃᐅᔨᓴᕐᓗᑎ. ᐃᖏᕐᕋᑎᑕᒐᕐᒧᑦ ᑮᓇᐅᔭᔅᓴᑦ ᐊᑐᐃᓐᓇᐅᑎᑕᐅᔪᑦ ᑲᓇᑕᒥᑦ 
ᐃᓗᓯᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑐᑦᑕᕐᕕᖓᓂᑦ ᐊᒻᒪᓗ ᑲᓇᑕᒥᑦ ᓄᓇᖃᖅᑳᖅᑐᓄᑦ ᐊᐅᒃᑯᑦ ᐊᓐᓇᐅᒪᔾᔪᑎᒧᑦ 
ᐱᓕᕆᔨᒃᑯᖏᓐᓂᑦ ᑕᓯᐅᖅᑎᐅᓛᖅᑐᑦ ᑲᑎᒪᔨᕋᓛᖑᔪᑎᒍᑦ ᐃᖏᕐᕋᑎᑕᒐᕐᒧᑦ. ᐱᓕᕆᐊᒧᑦ ᑐᕌᒐᓪᓗᐊᑕᔪᔪᖅ 
ᐃᓄᐃᑦ ᓄᓇᓕᖏᓐᓂᑦ ᐃᖅᑲᓇᐃᔭᖃᑎᖃᕐᓗᑎ ᐱᓕᕆᔨᓂᓪᓗ ᐋᖅᑮᒋᐊᕐᓂᐊᕐᓗᑎ, ᐆᑦᑐᕋᐅᑎᒋᓗᒍ  
ᐊᒻᒪᓗ ᐊᑐᕐᓗᒍ ᓄᓇᓕᒻᒥᑦ ᐊᑐᐃᓐᓇᐅᒪᓂᕐᒧᑦ ᑕᑯᓐᓇᒐᑦᑎᐊᕙᒃ ᐱᖓᓱᓂᑦ ᐃᓄᐃᑦ ᓄᓇᓕᖏᓐᓂᑦ  
ᐊᒻᒪᓗ ᓴᖅᑮᓗᑎ ᐃᓄᓐᓅᓕᖓᔪᒥᑦ ᓄᓇᓕᒻᒥᑦ ᐊᑐᐃᓐᓇᐅᒪᓂᕐᒧᑦ ᑕᑯᓐᓇᒐᑦᑎᐊᕙᕐᒥᑦ. ᑖᓐᓇ  
ᑕᑯᓐ ᓇᒐᑦᑎᐊᕙᒃ ᐊᑐᖅᑕᐅᔪᓐᓇᕋᔭᖅᑐᖅ ᖃᐅᔨᓴᐅᑎᒋᓗᒍ ᐃᓄᐃᑦ ᓄᓇᓕᖏᓐᓂᑦ ᖃᓄᖅ ᐊᑐᐃᓐ
ᓇᐅᒪᓂᖃᕐᒪᖔᕐᒥ ᐃᓚᒋᔭᐅᓂᕐᒧᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕐᓂᕐᒨᓕᖓᔪᓄᑦ ᐃᓕᓴᐃᓂᕐᒥᑦ, 
ᓄᖅᑲᐅᒥᑎᑦᑎᓂᕐᒧᑦ ᐊᒻᒪᓗ ᑖᒻᒧᖔᖅᓯᓂᕐᒧᑦ ᑲᓇᑕᒥ ᐃᓄᐃᑦ ᐊᕕᑦᑐᖅᓯᒪᔪᖏᓐᓂᑦ ᐊᓯᖏᓐᓄᓪᓗ 
ᐃᓗᓯᓕᕆᓂᕐᒨᖓᔪᓂᑦ ᓯᕗᓪᓕᐅᔾᔭᐅᔪᓄᑦ.

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

ᐳᕝᕕᕆᒍᑕᐅᓲᖅ (RSV)

ᐳᕝᕕᕆᒍᑕᐅᓲᖅ ᐳᕙᓐᓂᑦ ᐃᒻᒪᐃᓲᖑᕗᖅ ᐊᒻᒪᓗ ᐊᓂᖅᑎᕆᓂᕐᒧᑦ ᓱᓪᓗᓕᖏᓐᓂᑦ ᐃᒻᒪᐃᓲᖑᓪᓗᓂ  
ᐊᒻᒪᓗ ᓱᕈᓯᕐᓄᑦ ᐋᓐᓂᐊᒋᔭᐅᒐᔪᓲᖑᓪᓗᓂ. ᐄᔭᒐᕐᓂᐊᑎᒃᑯᑦ AbbVieᑯᑦ, ᐄᔭᒐᓕᐅᓲᑦ ᐳᕝᕕᕆᒍᑕᐅᓲᒧᑦ, 
ᐊᕐᕌᓂ ᐸᐅᒃᑑᑎᒃᑯᑦ ᐊᕐᕌᒍᑕᒫᖅᓯᐅᑎᖓᓐᓂᑦ ᐱᓕᒻᒪᔅᓴᑎᑦᑎᔪᕗᑦ. ᐃᓄᓐᓂᓪᓗ ᑐᓴᕈᒪᓪᓗᑎ ᖃᐅᔨᒃᑲᐃᔾᔪᑎ 
ᑭᓱᓂ ᐃᓗᓕᖃᕋᔭᕐᒪᖔᑦ ᐃᓄᓐᓅᓕᖓᔪᖅ. ᐊᕐᕌᒎᓚᐅᖅᑐᒥᑦ ᐸᐅᒃᑑᑎᒃᑯᑦ ᓴᖅᑮᔪᕗᑦ ᐃᓄᓐᓅᓕᖓᔪᒥᑦ 
ᐳᕝᕕᕆᒍᑕᐅᓲᑦ ᒥᔅᓵᓅᓕᖓᔪᖅ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ ᑎᓴᒪᐃᓕᖅᑲᖓᓪᓗᑎ 
ᐊᕕᑦᑐᖅᓯᒪᔪᑦ ᐅᖃᐅᓯᖅᑕᖏᓐᓄᑦ.

ᐱᓕᕆᖃᑎᒌᓐᓂᐅᔪᑦ

ᐸᐅᒃᑑᑎᒃᑯᑦ ᐃᓗᖏᖅᓱᖅᑐᑎ ᐃᖅᑲᓇᐃᔭᓲᖑᕗᑦ ᐱᓕᕆᖃᑎᒌᓐᓂᕆᔭᖏᓐᓂᑦ ᒪᑭᒪᑎᑦᑎᑦᑎᐊᕈᒪᓪᓗᑎ 
ᐊᐅᓚᔾᔪᑎᖏᑦ ᑮᓇᐅᔭᑎᒍᑦ ᐊᒥᒐᖅᓯᒐᓗᐊᖅᑎᓪᓗᒋᑦ. ᑕᒫᓂ ᐊᕐᕌᒍᒥᑦ ᐱᓕᕆᖃᑎᒌᓐᓂᖃᔪᕗᑦ ᐅᑯᓂᖓ: 
ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᕋᓛᖓᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᒫᓄᑦ ᐃᓗᓯᓕᕆᓂᕐᒧᑦ 
ᐱᓂᐊᖅᑎᖏᓐᓂᑦ. ᐸᐅᒃᑑᑎᒃᑯᑦ ᐃᓚᒋᔭᐅᓂᖓᑦ ᐊᕐᓇᓂᑦ ᑭᒡᒐᑐᐃᑦᑎᐊᐸᑉᐳᑦ ᓂᐱᒋᔭᐅᓪᓗᑎ ᐊᒻᒪᓗ 
ᐊᕐᓇᓄᑦ ᖃᓄᐃᒍᑕᐅᔪᑦ ᓲᕐᓗ ᓂᖓᕐᓂᕐᒨᓕᖓᔪᑦ ᐃᓚᓕᐅᔾᕙᐅᕙᑦᑐᑎ.

ᑲᓇᑕ ᐃᓚᒋᔭᐅᑦᑎᐊᖅᓯᒪᕗᖅ ᐃᑉᐱᓂᖅᓯᒪᔪᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᓂᕐᒧᑦ ᐱᕕᖃᖅᑎᑕᐅᕙᑦᑐᑎ 
ᐱᓕᕆᖃᑎᒌᓐᓂᑎᒍᑦ ᐊᒻᒪᓗ ᐱᓕᕆᐊᑦᑎᐊᕙᐃᑦ ᐅᓂᒃᑳᕆᕙᑦᑐᒋᑦ. ᐸᐅᒃᑑᑎᒃᑯᑦ ᐃᔅᓯᕙᐅᑕᖃᖅᑯᑦ 
ᓯᓚᕐᔪᐊᕐᒥᑦ ᓄᓇᖃᖅᑳᖅᑐᓄᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕉᓐᓃᓂᕐᒧᑦ ᐱᓕᕆᔨᖏᓐᓂᑦ ᐃᓄᓐᓅᓕᖓᔪᑦ 
ᐃᓚᓕᐅᔾᔭᐅᕙᑦᑐᑎ ᓯᓚᕐᔪᐊᕐᒥᐅᑕᑎᒍᑦ. ᑖᒃᑯᐊ ᐱᓕᕆᖃᑎᒌᑦᑎᐅᔪᑦ ᐅᖄᓚᐅᑎᒃᑯᑦ ᑲᑎᒪᕙᑉᐳᑦ  
ᐊᒻᒪᓗ ᑕᕝᕙᐅᓪᓗᑎ ᐊᕐᕌᒎᒃ ᒪᕐᕉᒃ ᐊᓂᒍᕋᐃᒻᒪᑎᒃ ᓯᓚᕐᔪᐊᕐᒥᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᓂᕐᒧᑦ 
ᑲᑎᒪᕕᔾᔪᐊᕐᓂᖓᓂᑦ. ᐸᐅᒃᑑᑎᒃᑯᑦ ᐃᖅᑲᓇᐃᔭᖅᑎᖏᑦ ᐅᐸᒍᑎᓯᒪᔪᕗᑦ ᐋᔅᑐᕋᐃᓕᐊᒧᑦ (ᓄᓇᕐᔪᐊᑉ 
ᑭᒻᒥᖓᓄᑦ) ᔪᓚᐃ 2014ᒥᑦ ᑲᑎᒪᕕᔾᔪᐊᑎᓪᓗᒋᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᓂᕐᒧᑦ.

ᐸᐅᒃᑑᑎᒃᑯᑦ ᐃᔅᓯᕙᐅᑕᖃᕆᕗᑦ ᑲᓇᑕᒥ ᓇᔾᔨᔪᓕᕆᔨᒃᑯᑦ ᐊᒻᒪᓗ ᑎᒥᓕᕆᔨᒃᑯᓐᓂᑦ ᓄᓇᖃᖅᑳᖅᑐᑦ 
ᐃᓗᓯᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ. ᑲᑎᒪᔨᕋᓛᒃᑯᑦ ᐅᖄᓚᐅᑎᒃᑯᑦ ᑲᑎᒪᕙᑉᐳᑦ ᑕᖅᑭᑦ ᐱᖓᓱᑦ 
ᐊᓂᒍᕋᐃᒻᒪᑕ. ᑖᓐᓇ ᐊᑦᑐᐊᓪᓗᐊᑕᕐᒪᑦ ᐊᕐᓇᐃᑦ ᐃᓗᓯᓕᕆᓂᖓᓐᓄᑦ ᐸᐅᒃᑑᑎᒃᑯᑦ ᐱᕕᖃᖅᐸᑉᐳᑦ 
ᐅᖃᐅᓯᖃᕈᓐᓇᐸᑦᑐᑎ ᐃᓄᓐᓅᓕᖓᔪᓂᑦ ᐊᕐᓇᓄᑦ ᐊᑦᑐᐊᔪᓂᑦ.

ᐃᓄᓕᕆᓂᕐᒧᑦ ᐱᕙᓪᓕᐊᔪᑦ

ᐃᓄᐃᑦ ᐊᕐᓇᐃᑦ ᐅᓪᓗᒥ ᐅᓇᒻᒥᓇᖅᑐᓂᑦ ᓵᓐᖓᑦᑎᕙᑉᐳᑦ ᐃᓚᓐᖑᕋᓱᑦᑎᓪᓗᒋᑦ ᑲᓇᑕᐅᑉ ᑮᓇᐅᔭᓕᐅᕐ
ᓂᕆᕙᑦᑕᖓᓄᑦ. ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᒥᓱᑦ ᑮᓇᐅᔭᓕᐅᕐᓂᕐᒧᑦ ᐊᑐᐃᓐᓇᐅᑎᓪᓗᒋᑦ, ᐊᐴᓗᑕᑦ 
ᐅᓇᒻᒥᓇᕈᑏᓪᓗ ᑕᕝᕙᐅᕙᑉᐳᑦ ᐃᓄᓐᓄᑦ ᐊᕐᓇᓄᑦ ᐃᖅᑲᓇᐃᔮᑖᕋᓱᓐᓂᒃᑯᑦ ᐊᒻᒪᓗ ᓇᒻᒥᓂᖅᑖᕋᓱᓐᓂᒃᑯᑦ. 
ᑖᓐᓇ ᐱᔾᔪᑕᐅᔪᖅ ᐸᐅᒃᑑᑎᒃᑯᑎᒍᑦ ᐅᖃᐅᓯᐅᒐᔪᑉᐸᔪᕗᖅ ᓯᕗᓪᓕᐹᑦᑎᐊᒥᑦ ᑲᑎᒪᓂᖃᖅᑎᓪᓗᒋᑦ ᐊᒻᒪᓗ 
ᐅᓪᓗᒥ ᐊᕐᕌᒍᐃᑦ 30 ᐊᓂᒍᖅᑎᓪᓗᒋᑦ ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᓯᕗᓪᓕᐅᔾᔭᐅᖃᑕᐅᖏᓐᓇᐸᑉᐳᖅ. 

ᐸᐅᒃᑑᑎᒃᑯᑦ ᐅᑉᐱᕆᔭᖃᖅᑯᑦ ᑮᓇᐅᔭᓕᐅᕐᓂᒃᑯᑦ ᓇᒻᒥᓂᖅ ᒪᑭᑕᔾᔪᑎᐅᒻᒪᑦ ᑐᓐᖓᕕᐅᓪᓗᓂᓗ ᐃᓄᓐᓄᑦ 
ᐃᓪᓗᒥᐅᖃᑎᒌᓄᑦ ᓄᓇᓕᓐᓄᑦ ᓴᓐᖏᑦᑎᒍᑕᐅᕙᑦᑐᓂ. ᐸᐅᒃᑑᑎᒃᑯᑦ ᐃᑲᔪᖅᑐᐃᓪᓗᑎ ᓴᖅᑭᖅᑕᐅᓂᖏᓐᓂᑦ 
ᐸᐃᕆᕖᑦ ᐱᕕᓕᐅᖅᓯᒪᕗᖅ ᐱᔪᓐᓇᓂᕐᒥᑦ ᐃᓄᐃᑦ ᐊᕐᓇᓄᑦ ᐱᓕᒻᒪᔅᓴᒍᓐᓇᓯᓪᓗᑎ, ᐃᓕᓐᓂᐊᕈᓐᓇᓯᓪᓗᑎ 
ᐊᒻᒪᓗ ᐃᑲᓇᐃᔭᕈᓐᓇᓯᓪᓗᑎ ᑕᕝᕙᐅᔪᓐᖏᒃᑯᑎ ᐊᔪᕐᓇᕋᔭᖅᑎᓪᓗᒍ.

ᐊᕐᕌᒎᓚᐅᖅᑐᒥᑦ, ᐸᐅᒃᑑᑎᒃᑯᑦ ᐊᔅᓱᕉᑎᖃᖅᓯᒪᒐᓗᐊᖅᑎᓪᓗᒋᑦ ᐊᐴᓗᑕᕐᓂᑦ ᐅᓇᒻᒥᓇᕈᑕᐅᔪᓂᓪᓗ  
ᐃᓄᐃᑦ ᐊᕐᓇᐃᑦ  ᑮᓇᐅᔭᓕᐅᕐᓂᒃᑯᑦ ᐱᕕᖃᕈᓐᓇᖅᓯᒪᕗᑦ ᑕᐃᒫᔅᓴᐃᓐᓇᖅ.



11

ᐃᓄᓐᓂᑦ ᐃᓚᓕᐅᔾᔨᓂᖅ ᓇᒻᒥᓂᖃᕐᓂᕐᒧᑦ ᐅᔭᕋᓐᓂᐊᕋᔅᓴᓂᑦ ᕿᓂᕐᓂᒃᑯᑦ,  
ᐅᔭᕋᓐᓂᐊᓂᒃᑯᑦ ᐊᒻᒪᓗ ᐱᓕᕆᐊᕐᔪᐊᖑᔪᓄᑦ

ᐊᕐᕌᒍᓄᑦ ᐊᒥᓱᑲᓪᓚᐅᓕᖅᑐᓄᑦ ᐅᔭᕋᓐᓂᐊᕐᓂᖅ ᐱᕙᓪᓕᐊᑐᐃᓐᓇᖅᓯᒪᕗᖅ ᐊᒻᒪᓗ ᓴᓐᖓᑎᑉᐸᓕᐊᓪᓗᓂ 
ᐅᑭᐅᖅᑕᖅᑑᑉ ᑮᓇᐅᔭᓕᐅᖅᐸᓪᓕᐊᓂᖓᓄᑦ. ᐃᓄᐃᑦ ᐊᕐᓇᐃᑦ, ᐃᓘᓐᓇᐸᓗᖏᑦ, ᐃᓚᒋᔭᐅᓯᒪᓐᖏᑦᑐᑦ 
ᒥᑭᔫᑕᓄᑦ ᓇᒻᒥᓂᖃᕐᓂᒃᑯᑦ ᐱᕙᓪᓕᐊᑎᓪᓗᒋᑦ ᐱᓕᕆᐊᖑᔪᑦ. ᐅᓇ ᐱᓕᕆᐊᖅ ᖃᐅᔨᓴᕈᑕᐅᔪᕗᖅ 
ᐱᕕᖃᕈᓐᓇᕐᓂᐅᔪᓄᑦ  ᒥᑭᔫᑕᓄᑦ ᓇᒻᒥᓂᖃᕐᓂᒃᑯᑦ ᐃᑲᔪᖅᓱᓂᐊᕐᓗᒋᑦ ᐱᕙᓪᓕᐊᓂᖏᑎᒍᑦ ᐃᓄᐃᑦ 
ᐊᕐᓇᓄᑦ ᐅᓇᒻᒥᒋᔭᐅᔪᓐᓇᕋᔭᕐᓗᑎ ᐱᕕᖃᖅᑎᓪᓗᒋᓪᓗ. ᑕᐃᒪᓗ, ᐱᓕᕆᐊᖅ ᕿᒥᕐᕈᔾᔪᑕᐅᔪᕗᖅ 
ᑐᑭᓯᔾᔪᑎᔅᓴᓂᑦ ᖃᑦᑎᑦ ᓇᒻᒥᓂᕆᔭᐅᔪᑦ ᐊᐅᓚᑕᐅᔪᓪᓗ ᐃᓄᓐᓄᑦ ᐊᕐᓇᓄᑦ  ᐃᓚᒋᔭᐅᓂᖃᕐᒪᖔᕐᒥᑦ 
ᐅᔭᕋᓐᓂᐊᓂᒃᑯᑦ ᐊᒻᒪᓗ ᓇᐅᒃᑯᑦ ᐅᓇᒻᒥᓇᕈᑎᖃᕐᒪᖔᕐᒥ ᐊᒻᒪᓗ ᓇᐅᒃᑯᑦ ᐱᕕᖃᖅᑕᕐᒪᖔᕐᒥ.

ᖃᒪᓂ’ᑐᐊᕐᒥᑦ ᐃᓄᓐᓄᑦ ᐊᕐᓇᓄᑦ ᐊᑦᑐᐃᔾᔪᑕᐅᔪᑦ ᐅᔭᕋᓐᓂᐊᓂᒃᑯᑦ 

ᐸᐅᒃᑑᑎᒃᑯᑦ ᐃᖅᑲᓇᐃᔭᖃᑎᖃᔪᔪᑦ ᐳᕆᑎᔅ ᑲᓚᒻᐱᐊᑉ ᓯᓚᑦᑐᓴᕐᕕᖓᓂᑦ ᕿᒥᕐᕈᓪᓗᑎ ᖃᓄᖅ ᐊᖏᔪᐊᓗᒃ 
ᐅᔭᕋᓐᓂᐊᕐᕕᒃ ᐃᓄᓐᓄᑦ ᐊᕐᓇᓂᑦ ᐃᓪᓗᒥᐅᖃᑎᖏᓐᓂᓪᓗ ᐊᑦᑐᐃᓯᒪᓕᕐᒪᖔᑦ ᖃᒪᓂ’ᑐᐊᕐᒥᑦ. ᐊᕐᕌᓂ 
ᐸᐅᒃ ᑑᑎᒃᑯᑦ ᑲᑎᒪᔨᖏᑦ ᑲᑎᒪᕕᔾᔪᐊᑎᓪᓗᒋᑦ ᐅᓂᒃᑳᓕᐊᖑᓯᒪᔪᖅ ᑐᓂᕐᕈᑕᐅᔪᕗᖅ ᑐᑭᓯᔾᔪᑕᐅᔪᓪᓗᓂ 
ᓄᓇᓕᒻᒥᑦ ᐃᑉᐱᓐᓂᕈᑕᐅᔪᑦ ᐊᔅᓱᑲᓪᓚᕈᓗᒃ ᓲᔪᕐᓇᔪᓪᓗᑎ ᐊᒻᒪᓗ ᐊᕐᓇᐃᑦ ᐊᑲᐃᓪᓕᐅᕈᑎᖃᔪᒻᒪᑕ ᐊᒥᓱᑲᓪ  
ᓚᓐᓂᑦ ᐱᕙᓪᓕᐊᔪᓂᑦ. ᐊᕐᕌᒎᓚᐅᖅᑐᒥᑦ, ᐸᐅᒃᑑᑎᒃᑯᑦ ᐅᓂᒃᑳᕆᐊᖅᑐᖅᐸᓚᐅᖅᑐᑦ ᐊᒥᓱᑲᓪᓚᓐᓄᑦ ᑖᔅᓱᒧᖓ 
ᐱᓕᕆᐊᖑᓯᒪᔪᒧᑦ ᑲᐃᕌᔅᑯᑦ ᑲᑎᒪᓂᖓᓐᓄᑦ ᐅᔭᕋᓐᓂᐊᓂᒃᑯᑦ ᐊᕐᓇᐃᑦ ᐊᑦᑐᖅᑕᐅᓂᕆᕙᑦᑕᖓᓐᓂᑦ.

ᐃᓄᐃᑦ ᐊᕐᓇᐃᑦ ᑎᒍᔭᐅᖅᑲᔪᑦ ᑭᓐᖒᒪᔭᖏᑦ

2014−ᒥᑦ ᐸᐅᒃᑑᑎᒃᑯᑦ ᑮᓇᐅᔭᔅᓴᓂᔪᒻᒪᑕ ᑲᓇᑕᒥ ᑎᒍᔭᐅᖅᑲᔪᓄᑦ ᐱᔨᑦᑎᕋᖅᑎᐅᔪᓂᑦ ᖃᐅᔨᓴᐅᑎᔅᓴᒥᑦ 
ᓯᕗᓪᓕᖅᐹᒥᑦ ᐃᓄᐃᑦ ᐊᕐᓇᐃᑦ ᑎᒍᔭᐅᖅᑲᔪᑦ ᑭᓱᓂᑦ ᑭᓐᖒᒪᔭᖃᕐᒪᖔᕐᒥ ᑎᒍᔭᐅᖅᑲᕕᒻᒥᑦ ᐊᓂᓐᓂᕈᑎ. 
ᑖᒃᑯᐊ ᑎᒍᔭᐅᒪᕖᑦ ᐊᕐᕌᒍᓄᑦ ᒪᕐᕉᓐᓄᒃ ᐅᖓᑖᓄᓘᓐᓃᑦ. ᖃᐅᔨᓴᕈᑏᑦ ᑕᕝᕙᐅᓪᓗᑎ ᐃᓄᐃᑦ ᑎᒍᔭᐅᖅ  
ᑲᓯᒪᔪᑦ ᔮᓕᐊᑦ ᑎᒍᔭᐅᖅᑲᕕᒻᒥᑦ ᑯᐸᒃ−ᒥᑦ ᐊᐱᖅᓲᖅᑕᐅᔪᕗᑦ ᐊᒻᒪᓗ ᐱᔨᑦᑎᕋᖅᑏᑦ ᑯᐸᒃ−ᒥᑦ ᐋᓪᐴᑕ−ᒥᑦ 
ᐊᐱᖅᓱᖅᑕᐅᔪᓪᓗᑎ. ᐅᓂᒃᑳᓕᐊᒥᓂᖅ ᐱᔭᕇᔭᖅᑕᐅᕗᖅ ᐃᑲᔪᖅᑐᐃᔪᑕᐅᔪᔅᓴᐅᓪᓗᓂᓗ ᑲᓇᑕᒥᑦ ᑎᒍᔭᐅᖅ
ᑲᔪᓄᑦ ᐱᔨᑦᑎᕋᖅᑎᐅᔪᓄᑦ ᐋᖅᑮᕙᑦᑎᓪᓗᒋᑦ ᐊᑐᐊᒐᕐᓂᑦ ᐱᔨᑦᑎᕋᐅᑎᓂᓪᓗ ᐃᓄᓐᓄᑦ ᐊᕐᓇᓄᑦ 
ᑐᕌᖓᓪᓗᑎ ᑎᒍᔭᐅᒪᕕᓐᓂᑦ ᐊᓂᓐᓂᕈᑎ. ᐱᔪᒪᔾᔪᑎᓕᐊᖑᓯᒪᔪᑦ ᐃᓚᓕᐅᔾᔨᕗᑦ ᐃᑲᔪᖅᑐᐃᔾᔪᑎᓂᑦ 
ᑕᒪᒃᑮᓐᓂᒃ ᑎᒍᔭᐅᒪᕕᒻᒥᑦ ᐊᒻᒪᓗ ᐊᓂᓐᓂᕈᑎ ᕿᒥᕐᕈᔭᐅᖁᓪᓗᒋᑦ ᐃᓂᓪᓚᓴᖅᑕᐅᓯᒪᓐᖏᑦᑐᑦ ᓂᖓᕐᓂᒃᑯᑦ 
ᐊᒻᒪᓗ ᓱᕈᓯᐅᓂᕐᒥᓂᑦ ᖁᓄᔪᕐᓂᐊᖅᑕᐅᓯᒪᓂᕐᒥᓄᑦ, ᓂᓐᖓᐅᒪᓂᕐᒥᓂ ᐱᓯᒪᔪᓐᓇᕐᓂᕐᒥᓂᑦ, ᐃᓅᖃᑎᖃᑦ
ᑎᐊᕈᓐᓇᓂᕐᒥᑦ ᐊᒻᒪᓗ ᕿᑐᕐᖓᓄᑦ ᐊᖏᔪᖅᑳᑦᑎᐊᕙᐅᔪᓐᓇᓂᒃᑯᑦ, ᓇᕐᓚᓇᖅᑐᓂᑦ ᓱᕈᖅᓴᐅᑎᑦ ᐊᒻᒪᓗ 
ᐃᓪᓗᖃᕐᓂᕐᒧᑦ ᐊᒻᒪᓗ ᐃᒻᒥᓄᑦ ᓴᐃᓕᓂᕐᒦᒍᓐᓇᓂᒃᑯᑦ. ᓴᖅᑮᒋᐊᕐᓚᓂᕐᓗ ᐃᓄᓐᓄᑦ ᐃᓄᓕᕆᔨᓂᑦ  
ᐊᒻᒪᓗ ᐃᖏᕐᕋᑎᑕᒐᕐᓂᑦ, ᑕᒪᒃᑮᓐᓂᒃ ᑎᒍᔭᐅᖅᑲᕕᒻᒥᑦ ᐊᒻᒪᓗ ᓄᓇᓕᒻᒧᑦ ᐅᑎᖅᑐᓂ, ᐱᓪᓗᕆᑦᑑᕗᖅ.

ᐃᓄᐃᑦ ᐊᕐᓇᐃᑦ ᓇᒻᒥᓂᖃᕐᓂᕐᒧᑦ ᐱᓕᒻᒪᔅᓴᔪᑦ

ᐅᓇ ᖁᕕᐊᒋᔭᐅᓯᒪᔪᖅ ᐊᒻᒪᓗ ᐃᓚᒋᔭᐅᓂᖃᑦᑎᐊᖅᓯᒪᔪᖅ ᐱᓕᕆᐊᖅ ᐃᓱᓕᑦᑎᔪᓪᓗᓂ ᐊᕐᕌᒍᑦ  
ᐱᖓᓱᑦ ᑎᑭᐅᑎᒻᒪᑕ, ᑲᓇᑕᒥ ᐊᕐᓇᐃᑦ ᑐᓐᖓᕕᖓᑦ ᑮᓇᐅᔭᖃᖅᑎᑦᑎᔪᓪᓗᑎ. ᐱᓕᕆᐊᖅ ᓴᖅᑮᔪᕗᖅ 
ᐱᓕᒻᒪᔅᓴᓂᕐᒥᑦ ᐃᓄᓐᓄᑦ ᐊᕐᓇᓄᑦ ᓇᒻᒥᓂᖃᕐᓂᕐᒥᑦ ᐱᒋᐊᖅᑎᑦᑎᔪᒪᔪᓄᑦ, ᐱᓕᒻᒪᔅᓴᑎᑦᑎᓂᖃᔪᓪᓗᑎ 
ᐸᐅᒃᑑᑎᒃᑯᑎᒍᑦ ᐃᖃᓗᓐᓂᑦ ᐃᓅᕕᒻᒥᓗ. ᐱᓕᒻᒪᔅᓴᐃᔨᓄᑦ ᐱᓕᒻᒪᔅᓴᐃᔾᔪᑎᓕᐅᔪᕗᑦ ᐊᒻᒪᓗ ᐃᓄᐃᑦ 
ᐊᕕᑦᑐᖅᓯᒪᔪᖏᓐᓃᖔᖅᑐᑦ ᐱᕙᓪᓕᐊᔪᓕᕆᔩᑦ ᐋᑐᕚᓕᐊᓚᐅᖅᓯᒪᕗᑦ ᐱᓕᒻᒪᓴᓪᓗᑎ.

ᐱᓕᕆᐊᖅ ᖁᕕᐊᒋᔭᐅᑦᑎᐊᔪᕗᖅ ᐊᒻᒪᓗ ᐊᒥᓱᑲᓪᓚᐃᑦ ᐃᓄᐃᑦ ᐊᕐᓇᐃᑦ ᓇᓗᓇᐃᖅᓯᔪᕗᑦ ᐃᓚᒋᔭᐅᓂᖏᑦ 
ᐱᓕᒻᒪᔅᓴᓂᕐᒥᑦ ᐃᑲᔪᕐᓂᖃᖅᑎᐊᖅᓯᒪᓂᖓᓂᑦ ᒪᑭᒪᔾᔪᑎᒋᒃᑲᓐᓂᖅᑐᓂᔾᔪ ᖃᐅᔨᔭᖃᒃᑲᓂᖅᑐᑎᓪᓗ ᓇᒻᒥᓂᖅ 
ᐊᓪᓗᕆᐊᖃᕐᓂᕐᒥᓂ ᓇᒻᒥᓂᖃᕐᓂᕐᒥᑦ ᐱᒋᐊᖅᑎᑦᑎᓂᐊᕈᑎ.

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

ᐱᓕᕆᖃᑎᒌᓐᓂᐅᔪᑦ

ᐸᐅᒃᑑᑎᒃᑯᑦ ᐊᒥᓱᑲᓪᓚᓐᓂᑦ ᓴᖅᑮᔪᕗᑦ ᐱᓕᕆᖃᑎᒌᓐᓂᐅᔪᓂᑦ ᐃᓄᐃᑦ ᐊᕐᓇᐃᑦ ᓯᕗᓪᓕᐅᔾᔭᖏᑦ 
ᓯᕗᒧᑦᑎᒋᐊᕐᓂᐊᖅᑐᒋᑦ. ᐅᑯᐊ ᑕᕝᕙ ᐊᒥᓲᓐᖏᑦᑐᑦ ᐱᓕᕆᖃᑎᒌᓐᓂᐅᓯᒪᔪᑦ ᐆᑦᑐᑎᒋᕙᕗᑦ.

ᐸᐅᒃᑑᑎᒃᑯᑦ ᐃᓚᒋᔭᐅᖏᓐᓇᖅᑯᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᕋᓛᖏᓐᓂᑦ, ᐃᓄᓐᓄᑦ ᓂᕿᔅᓴᖃᕐᓂᕐᒧᑦ 
ᐱᓕᕆᔨᖏᓐᓂᑦ. ᐱᓕᕆᖃᑎᒌᑦᑎᐅᔪᑦ ᑕᖅᑭᑕᒫᑦ ᐅᖄᓚᐅᑎᒃᑯᑦ ᑲᑎᒪᕙᓚᐅᖅᐳᑦ ᐋᖅᑮᕙᓪᓕᐊᓪᓗᑎ 
ᐅᑭᐅᖅᑕᖅᑐᒧᑦ ᓂᕿᖃᑦᑎᐊᓂᕐᒧᑦ ᐃᓗᓕᔅᓴᖏᓐᓂᑦ; ᑕᑯᓐᓇᒐᖏᓐᓄᑦ ᐅᖃᐅᓯᖅᑕᒥᑦ ᐊᒻᒪᓗ 
ᑕᓯᐅᖅᓯᔾᔪᑎᔅᓴᓂᑦ ᐊᑐᐊᒐᔅᓴᓂᑦ ᓴᖅᑮᔪᓪᓗᑎ.

ᐸᐅᒃᑑᑎᒃᑯᑦ ᐱᓕᕆᖃᑎᒌᓐᓂᖃᖅᑯᑦ ᓯᓚᕐᔪᐊᕐᒥᑦ ᐊᕐᓇᓄᑦ ᑲᑐᔾᔨᖃᑎᒌᒥᑦ ᓯᓚᕐᔪᐊᕐᒥᑦ ᓄᓇᖃᖅᑳᖅᑐᓄᑦ 
ᐊᕐᓇᓄᑦ ᐃᒻᒥᒃᑯᑦ ᑲᑎᒪᔨᐅᔪᑦ, ᐊᖏᔪᖅᑳᖅ ᑲᓪᓗᒃ ᐃᓚᒋᔭᐅᔪᕗᖅ ᓯᑎᐱᕆ 2014ᒥᑦ ᓂᐅ ᔪᐊᒃᒥᑦ, 
ᓯᓚᕐᔪᐊᕐᒥᑦ ᓄᓇᖃᖅᑳᖅᑐᓅᓕᖓᔪᓂᑦ ᑲᑎᒪᔾᔪᑎᖃᔪᓪᓗᑎ.

ᐱᓕᕆᖃᑎᒌᓐᓂᐅᔪᑦ ᐱᕙᓪᓕᐊᖏᓐᓇᖅᑯᑦ ᐃᓚᓕᐅᔾᔭᐅᓪᓗᓂ ᐃᑲᔪᖅᑐᐃᓂᒃᑯᑦ ᓇᒻᒥᓂᖃᕐᓂᕐᒧᑦ 
ᑲᑐᔾᔨᖃᑎᒌᖓᑎᒍᑦ ᐊᒻᒪᓗ ᐆᑦᑐᕋᐅᑎᓄᑦ ᑮᓇᐅᔭᑎᒍᑦ ᐃᖏᕐᕋᑎᑕᒐᕐᓄᑦ ᐱᕙᓪᓕᐊᓂᒃᑯᑦ ᐃᓄᓐᓄᑦ  
ᐊᕐᓇᐃᑦ ᓇᒻᒥᓂᖃᕐᓂᕐᒧᑦ ᐅᑭᐅᖅᑕᖅᑐᒥᑦ ᐱᓕᕆᖃᑎᒌᑦᑎᒍᑦ. ᐱᓕᕆᖃᑎᒌᑦᑎᓄᑦ ᐃᓚᒋᔭᐅᔪᑦ 
ᐸᐅᒃᑑᑎᒃᑯᓐᓂᑦ ᑐᔫᓯᐊᖅᐸᓚᐅᖅᐳᑦ ᖃᐅᔨᒪᔾᔪᑎᓂᑦ ᑭᓱᑦ ᐊᑐᐃᓐᓇᐅᓕᕐᒪᖔᑕ ᐊᒻᒪᓗ ᐊᒥᓱᑲᓪᓚᐃᑦ 
ᐃᓚᓐᖑᔪᕗᑦ ᐱᓕᕆᖃᑎᒌᑦᑎᐅᔪᓄᑦ.

ᐅᓂᒃᑳᖅ ᐸᐅᒃᑑᑎᒃᑯᑦ 31ᖓᓂᑦ ᐊᕐᕌᒍᑕᒫᖅᓯᐅᑎᒥᑦ

ᐸᐅᒃᑑᑎᒃᑯᑦ 31ᖓᓂᑦ ᐊᕐᕌᒍᑕᒫᖅᓯᐅᑎᖓᑦ ᐋᑐᕚᒦᔪᕗᑦ ᒫᔅᓯ 1213, 2014ᒥᑦ. ᐃᖏᕐᕋᑎᑕᒐᕐᓄᑦ 
ᑮᓇᐅᔭᑭᔅᓴᖅᑐᑕ, ᐊᕐᕌᒍᑕᒫᖅᓯᐅᑎᕗᑦ ᐊᓪᓚᕕᑦᑕ ᐃᓪᓗᖁᑎᖓᓃᔪᕗᖅ ᑲᑎᒪᕕᒻᒥᑦ. ᐱᕕᑭᓐᓂᖅ
ᓴᐅᒐᓗᐊᖅᑎᓪᓗᑕ ᖃᑦᑏᓐᓇᐅᓂᖅᓴᐅᒐᓗᐊᖅᑐᑕᓗ, ᑲᑎᒪᔭᖅᑐᖅᓯᒪᔪᑦ ᑕᐃᒫᓪᓗᐊᖅ ᐊᕐᕌᒍᓄᑦ  
31ᓄᑦ ᐱᖅᑯᓯᖓᓐᓂᑦ ᐊᑐᔪᕗᑦ ᑲᑐᔾᔨᖃᑎᒌᑦᑕ ᒪᑭᓐᓂᕆᓯᒪᔭᖓᓂᑦ ᐱᓕᕆᑦᑎᐊᓲᖑᓂᖓᓐᓂᓗ 
ᐱᕚᓪᓕᕈᑎᐅᓯᒪᔪᓂᓪᓗ ᐃᑲᔪᖅᑐᐃᓪᓗᑕ ᐃᓄᓐᓂᑦ ᐊᕐᓇᓂᑦ.

ᐊᕐᕌᒍᒥᑦ ᐊᑐᖅᑕᐅᓪᓗᐊᑕᖅᓯᒪᔪᑦ ᐊᕐᕌᒍᑕᒫᖅᓯᐅᑎᒥᑦ ᐃᓚᓕᐅᔾᔨᔪᕗᖅ ᑐᓴᕈᒥᓇᖅᑐᓂᑦ ᐊᕕᑦᑐᖅᓯᒪᔪᓂᑦ 
ᐅᓂᒃᑳᓂᑦ. ᑖᒃᑯᐊ ᐅᓂᒃᑳᑦ ᓇᓗᓇᐃᖅᓯᔾᔪᑎᐅᕙᑉᐳᑦ ᖃᐅᔨᒃᑲᐃᓪᓗᑎ ᖃᓄᖅ ᐃᖏᕐᕋᓂᖃᑦᑎᐊᕐᓂᖏᓐᓂᑦ 
ᐅᕝᕙᓘᓐᓃᑦ ᓇᐅᒃᑯᑦ ᐊᐴᓗᑕᖃᕐᓂᕈᑎ. ᐅᓂᒃᑳᑦ ᐱᕕᖃᖅᑎᑎᑦᑎᐊᓲᖑᕗᑦ ᓇᓕᐊᒃ ᐊᕕᑦᑐᖅᓯᒪᔪᖅ 
ᐅᓇᒻᒥᓇᖅᑐᒃᑰᕈᑎᖃᖅᑲᑦ ᑭᓱᓂᑦ ᖃᓄᖅᑑᕈᑎᖃᕐᓂᕐᒪᖔᕐᒥ ᐋᖅᑭᒋᐊᕈᑎᖃᖅᑐᑎ.

ᐊᓯᖏᓪᓗ ᐱᓕᕆᐊᖑᓯᒪᔪᑦ ᐸᐅᒃᑑᑎᒃᑯᑦ ᐊᕐᕌᒍᑕᒫᖅᓯᐅᑎᖓᓐᓂᑦ ᐃᓗᓕᖃᔪᕗᑦ ᐊᕐᕌᒎᓚᐅᖅᑐᒥᑦ 
ᐊᑐᖅᓯᒪᔪᑦ, ᑐᓴᖅᑐᒋᑦ ᐊᖏᕈᑎᒋᓪᓗᒋᓪᓗ ᑮᓇᐅᔭᑐᖅᓯᒪᔪᑦ ᐅᓂᒃᑳᑦ, ᐊᕐᕌᒎᓛᖅᑐᒥᑦ ᑭᒃᑯᑦ ᑮᓇᐅᔭᑐᖅᑐᓄᑦ 
ᐱᓕᕆᐊᒥᓂᕐᓄᑦ ᕿᒥᕐᕈᔨᐅᓛᕐᒪᖔᑕ ᐊᒻᒪᓗ, ᑲᑐᔾᔨᖃᑎᒌᒧᑦ ᑕᓯᐅᖅᓯᔾᔪᑎᔅᓴᐃᑦ ᐊᕐᕌᒎᓛᖅᑐᒥᑦ 
ᐱᓕᕆᐊᔅᓴᑦ, ᕿᒥᕐᕈᓂᖅ ᐊᒻᒪᓗ ᐊᖏᕈᑎᖃᕐᓂᖅ ᐱᔪᒪᔪᖔᕈᑎᓂᑦ.

ᐊᕐᕌᒍᑕᒫᖅᓯᐅᑎ ᖃᐅᔨᒃᑲᐃᔪᒋᕗᖅ ᒪᐃᒐᓐ ᐳᐊᑐᒃ ᐊᕐᕌᒍᒧᑦ 2015ᒧᑦ ᑎᒃᑯᐊᑕᐅᒻᒪᑦ ᐃᓄᓐᓄᑦ 
ᐊᕐᓇᕆᔭᐅᓪᓗᓂ ᐊᕐᕌᒍᒥᑦ. ᒪᐃᒐᓐ ᑎᒃᑯᐊᖅᑕᐅᔪᕗᖅ ᑕᑯᓐᓇᒐᔅᓴᑦᑎᐊᕙᐅᓂᖓᓄᑦ ᓄᓇᓕᖓᓂᑦ 
ᒪᒃᑯᑦᑐᓄᑦ, ᓄᓇᓕᒻᒥᓗ ᐃᓚᒋᔭᐅᑦᑎᐊᐸᓐᓂᖓᓄᑦ ᐊᒻᒪᓗ ᐃᑲᔪᖅᑎᐅᖏᓐᓇᕐᓂᖓᓄᑦ ᐊᒥᓱᓄᑦ 
ᓱᓕᕆᐊᖑᔪᓄᑦ.

ᐊᕐᕌᒍᑕᒫᖅᓯᐅᑎ ᒥᑭᓂᖅᓴᐅᒐᓗᐊᖅᑎᓪᓗᒍ ᐊᕐᕌᒎᓯᒪᔪᓂᑦ, ᑲᑎᒪᔭᖅᑐᖅᓯᒪᔪᑦ ᐃᒻᒥᒃᑯᑦ ᐊᑐᐃᓐ
ᓇᐅᒪᓂᖓᓂᑦ ᐱᐅᖅᓴᕐᓂᕋᔪᕗᑦ ᐅᖃᖅᐸᑦᑐᑎᓪᓗ ᐅᑭᐅᖅᑕᖅᑐᒥᑦ ᓄᓇᓕᓐᓂᑦ ᑲᑎᒪᓂᖃᖅᑰᔨᓪᓗᑎ. 
ᑕᐃᒪᓗ, ᑲᑎᒪᔭᖅᑐᖅᓯᒪᔪᑦ ᐊᑲᖅᓴᕐᓂᕋᔪᕗᑦ ᑲᑎᒪᕕᖃᕆᐊᖏᑕ ᐸᐅᒃᑑᑎᒃᑯᑦ ᖁᓕᑦᑎᐊᖏᓐᓂᑦ 
ᑐᓐᖓᓱᐊᑎᑕᐅᑦᑎᐊᕋᒥ ᐊᒻᒪᓗ ᐊᓪᓚᕝᕕᒥᑦ ᕿᒥᕐᕈᑎᑕᐅᓪᓗᑎ ᐊᒻᒪᓗ ᑕᑯᑎᑕᐅᓪᓗᑎ ᑲᑐᔾᔨᖃᑎᒌᖑᔫᑉ 
ᐊᐅᓚᓂᕆᕙᑦᑕᖓᓂᑦ.

ᓂᕈᐊᕐᓇᖅ

ᐊᕐᕌᒍᑕᒫᑦ ᑲᑎᒪᔭᖅᑐᖅᓯᒪᔪᑦ ᓂᕈᐊᓲᖑᒻᒪᑕ ᑲᑎᒪᔨᔅᓴᓂᑦ ᑲᑎᒪᔨᐅᕝᕕᓖᑦ ᐃᓱᓕᑦᑎᒐᐃᒻᒪᑕ. ᐸᐅᒃᑑᑎᒃᑯᑦ 
ᖁᓕᓪᓗ ᑎᓴᒪᓂᑦ (14) ᑲᑎᒪᔨᓖᑦ ᐊᕐᕌᒍᓄᒃ ᒪᕐᕉᓐᓄᒃ ᑲᑎᒪᔨᐅᕝᕕᓕᓐᓂᑦ ᐊᑕᐅᑦᑎᒃᑰᖓᕙᒐᑎ. ᑲᑎᒪᔩᑦ 
ᓂᕈᐊᖅᐸᑉᐳᑦ ᐊᑯᓐᓇᖏᓐᓂᑦ ᐊᖏᔪᖅᑲᐅᑎᖏᑕ ᑲᑎᒪᔨᖏᓐᓂᑦ.

ᐊᕐᕌᒍᒥᑦ ᑕᒫᓂᑦ, ᐱᖓᓱᑦ ᑲᑎᒪᔩᑦ ᓂᕈᐊᒐᔅᓴᐃᑦ ᐃᓕᔭᐅᔪᕗᑦ ᐊᒻᒪᓗ ᐊᑕᐅᓯᖅ ᐃᓐᓄᒐᓂ:

• ᒪᒃᑯᑦᑐᖅ  ᓯᐅᕋ ᐃᒡᕕᒃᓴᖅ

• ᓄᓇᑦᓯᐊᕗᑦ  ᑖᓐ ᒥᓯᓕᓐ

• ᕿᑎᕐᒥᐅᑦ ᔾ ᑯᕆᔅᑏᓐ ᐳᐊᑐᕐ

• ᕿᑭᖅᑕᓂ ᐱᖓᓐᓇᖓ  ᐃᓐᓄᔅᓯᒪᓐᖏᑦᑐᖅ

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

20142015ᒧᑦ ᐱᔪᒪᔪᖔᕈᑎᓕᐊᑦ

ᐊᕐᕌᒍᑕᒫᑦ ᑲᑎᒪᕕᔾᔪᐊᕆᐊᖅᑐᖅᓯᒪᔪᑦ ᐅᖃᐅᓯᖃᖅᐸᑉᐳᑦ ᐱᓪᓗᕆᑦᑐᓂᑦ ᐱᔾᔪᑕᐅᔪᓂᑦ ᐊᒻᒪᓗ 
ᐃᓱᒪᓕᐅᖅᐸᑦᑐᑎ ᖃᓄᖅᑑᕈᑎᔅᓴᓂᑦ ᐱᓕᕆᐊᖑᔪᔅᓴᓂᑦ. ᑕᒪᒃᑯᑦ ᖃᓄᖅᑑᕈᑎᔅᓴᑦ ᑐᓐᖓᕕᐅᓪᓗᑎ 
ᐱᔪᒪᔪᖔᕈᑎᓄᑦ ᐊᕐᕌᒎᓂᐊᖅᑐᒧᑦ ᐸᐅᒃᑑᑎᒃᑯᓐᓂᑦ ᑕᓯᐅᖅᓯᓂᐊᖅᑐᑎ. ᐊᕐᕌᒍᒥᑦ ᑕᒫᓂ ᑕᑯᔭᖃᔪᕗᒍᑦ 
ᐊᒥᓲᓂᖅᐹᓂᑦ ᐱᓂᐊᕐᓂᐅᓂᐊᖅᑐᓂᑦ ᐊᕐᕌᒍᑕᒫᖅᓯᐅᑎᒥᑦ ᐱᔪᒪᔪᖔᕈᑎᓂᑦ.

ᐅᑯᐊ ᑕᕝᕙ ᐱᔪᒪᔪᖔᕈᑏᑦ ᐊᖏᕈᑕᐅᔪᔪᑦ 20142015ᒥᑦ ᐊᕐᕌᒍᑕᒫᖅᓯᐅᑎᒥᑦ. ᑐᑭᓯᒋᐊᒃᑲᓐᓂᕈᒪᒍᕕᑦ 
ᐸᐅᒃᑑᑎᒃᑯᑦ ᖃᕋᓴᐅᔭᖓᓄᑦ ᖃᐅᔨᒋᐊᕈᓐᓇᖅᑯᑎᑦ, http://pauktuutit.ca.

2015ᐊᕐᕌᒍᑕᒫᖅᓯᐅᑎᒥᑦ01 ᓂᕿᖃᑦᑎᐊᓂᕐᒧᑦ

2015ᐊᕐᕌᒍᑕᒫᖅᓯᐅᑎᒥᑦ02 ᐃᓅᓯᖃᑦᑎᐊᕐᓂᖅ  ᐃᓕᓴᕕᓂᑦ ᐃᓗᓯᓕᕆᓂᕐᒧᑦ ᐃᓕᓴᔾᔪᑏᑦ

2015ᐊᕐᕌᒍᑕᒫᖅᓯᐅᑎᒥᑦ03 ᐃᑉᐱᓐᓇᐃᑦᑐᓕᔾᔪᑦ

2015ᐊᕐᕌᒍᑕᒫᖅᓯᐅᑎᒥᑦ04 ᐃᓄᓕᕆᓂᕐᒧᑦ ᐱᒃᑯᓇᕐᓂᓕᕆᓂᖅ

2015ᐊᕐᕌᒍᑕᒫᖅᓯᐅᑎᒥᑦ05 ᑲᓇᑕᒥᑦ ᑎᒍᒪᐅᖅᑲᔪᓄᑦ ᑭᓐᖒᒪᒋᔭᐅᔪᑦ

2015ᐊᕐᕌᒍᑕᒫᖅᓯᐅᑎᒥᑦ06 ᖃᓪᓗᓈᓂᒥᐅᑲᓄᑦ ᐃᓄᓐᓄᑦ ᑯᔭᓐᓂᒃᑯᑦ ᐃᓗᓯᓕᕆᓂᖅ

2015 ᐊᕐᕌᒍᑕᒫᖅᓯᐅᑎᒥᑦ07 ᑲᓇᑕᒥ ᐱᓂᐊᕐᓂᐅᔪᑦ ᐃᓄᐊᖅᑕᐅᓯᒪᔪᑦ ᐊᒻᒪᓗ ᐊᓯᐅᖅᑲᔪᑦ 
ᓄᓇᖃᖅᑳᖅᑐᑦ ᐊᕐᓇᐃᑦ

2015ᐊᕐᕌᒍᑕᒫᖅᓯᐅᑎᒥᑦ08 ᒐᕙᒪᓕᕆᓂᕐᒧᑦ ᐃᓚᓐᖑᔾᔨᓂᖅ

2015ᐊᕐᕌᒍᑕᒫᖅᓯᐅᑎᒥᑦ09 ᒪᒃᑯᑦᑐᑦ ᐊᒻᒪᓗ ᓯᕗᓕᖅᑎᐅᓂᖅ

2015ᐊᕐᕌᒍᑕᒫᖅᓯᐅᑎᒥᑦ10 ᐊᑲᕐᕆᔪᑦ ᕿᒫᕖᑦ

2015ᐊᕐᕌᒍᑕᒫᖅᓯᐅᑎᒥᑦ11 ᐃᓄᓐᓂᑦ ᐊᕐᓇᓂᑦ ᑯᔭᒐᖃᖅᑎᑦᑎᓂᖅ

2015ᐊᕐᕌᒍᑕᒫᖅᓯᐅᑎᒥᑦ12 ᓱᕈᓯᕐᓂᑦ ᖁᓄᔪᕐᓂᐊᕐᓂᖅ

2015ᐊᕐᕌᒍᑕᒫᖅᓯᐅᑎᒥᑦ13 ᐃᓐᓇᕐᓂᑦ ᓂᖓᕐᓂᖅ

2015ᐊᕐᕌᒍᑕᒫᖅᓯᐅᑎᒥᑦ14 ᐃᒻᒥᓃᕐᓂᒥᑦ ᐃᓕᒃᑲᐃᓂᖅ ᐊᒻᒪᓗ ᖃᓄᖅᑑᕈᑎᖃᕐᓂᖅ

2015ᐊᕐᕌᒍᑕᒫᖅᓯᐅᑎᒥᑦ15 ᖃᓪᓗᓈᓂᒥᐅᑦ ᐃᓄᐃᑦ ᐱᔾᔪᑎᖏᑦ

2015ᐊᕐᕌᒍᑕᒫᖅᓯᐅᑎᒥᑦ16 ᓂᖓᕐᓂᖅ ᐊᒻᒪᓗ ᓂᖓᕐᓂᐅᔪᓂᑦ ᓄᖅᑲᐅᒥᑎᑦᑎᓂᖅ

ᑮᓇᐅᔭᖃᖅᑎᑦᑎᔪᖅ 20142015

ᐸᐅᒃᑑᑎᒃᑯᑦ ᐊᐅᓚᔾᔪᑎᓪᓗᐊᑕᖏᑦ ᐊᒻᒪᓗ ᐱᓕᕆᐊᖏᓐᓄᑦ ᐃᖏᕐᕋᔾᔪᑎᓄᑦ, ᐸᐅᒃᑑᑎᒃᑯᑦ ᑕᑎᖃᖅᑯᑦ 
ᐊᒥᓱᑲᓪᓚᓐᓂᑦ ᑮᓇᐅᔭᖃᖅᑎᑦᑎᕙᑦᑐᓂᑦ ᐱᓪᓗᕆᑦᑐᓂᑦ ᐃᖅᑲᓇᐃᔮᕆᕙᑦᑕᖏᓐᓂᑦ. ᑖᒃᑯᐊ ᑮᓇᐅᔭᖃᖅ
ᑎᑦᑎᔪᑦ ᐊᔾᔨᒌᓐᖏᑦᑑᑕᐅᕗᑦ ᒐᕙᒪᑐᖃᒃᑯᓐᓂᑦ ᐃᒻᒥᒃᑰᖓᔪᓄᑦ ᑮᓇᐅᔭᖃᖅᑎᑦᑎᓲᓄᑦ. ᑮᓇᐅᔭᖃᖅᑎᑦ
ᑎᕙᑦᑐᑦ ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ, ᑕᒪᕐᒥᑦᑎᐊᖅ ᐃᑲᔪᖅᑐᐃᕙᑉᐳᑦ ᑲᑐᔾᔨᖃᑎᒌᑦᑕ ᖃᑭᕙᓪᓕᐊᓂᖓᓂᑦ. 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑕᐅᓂᖅ ᐊᔪᕐᓇᓂᖅᓴᐅᓯᒪᕗᖅ ᐊᕐᕌᒍᓂᑦ ᐊᓂᒍᖅᑐᓂᑦ ᑭᓯᐊᓂᓕ 
ᐸᐅᒃᑑᑎᒃᑯᑦ ᖃᐅᔨᒪᔮᖑᔪᓂᑦ ᑮᓇᐅᔭᖃᖅᑎᑦᑎᓲᓂᑦ ᐃᓚᖓᒍᓪᓗ ᒐᕙᒪᑐᖃᒃᑯᓐᓂᑦ ᒪᑭᒪᔾᔪᑎᖃᖅᓯᒪᕗᑦ. 
ᐅᑯᐊ ᑕᕝᕙ ᑎᑎᖅᑐᖅᓯᒪᔪᑦ ᑮᓇᐅᔭᖃᖅᑎᑦᑎᓯᒪᔪᑦ ᐱᓪᓗᕆᑦᑐᒃᑯᑦ ᑐᓂᕐᕈᑎᖃᖅᓯᒪᕗᑦ ᐃᓄᐃᑦ  
ᐊᕐᓇᐃᑦ ᐱᕚᓪᓕᖁᓪᓗᒋᑦ ᐊᒻᒪᓗ ᓄᓇᓕᒋᔭᖏᑦ. ᑖᒃᑯᐊ ᐱᔾᔪᑎᒋᓪᓗᒋᑦ, ᐸᐅᒃᑑᑎᒃᑯᑦ ᖁᔭᓕᑦᑎᐊᖅᑯᑦ. 
ᐊᕐᕌᒍᒥᑦ ᒪᑐᒪ ᐃᓗᐊᓂᑦ ᐅᑯᐊ ᑕᕝᕙ ᑮᓇᐅᔭᖃᖅᑎᑦᑎᕗᑦ:

• ᓄᓇᖃᖅᑳᖅᑐᓄᑦ ᐱᓕᕆᕕᒃ ᐊᒻᒪᓗ ᐅᑭᐅᖅᑕᖅᑐᒧᑦ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥᑦ

• ᑲᓇᑕᒥ ᐊᕐᓇᐃᑦ ᑐᓐᖓᕕᒃ

• ᑭᒃᑯᓕᒫᓄᑦ ᐃᓗᓯᓕᕆᓂᕐᒧᑦ ᐱᓕᕆᕕᒃ ᑲᓇᑕᒥᑦ

• ᑲᓇᑕᒥᑦ ᐊᕐᓇᓄᑦ ᒪᑭᑕᕕᖓᑦ

• ᑖᓪᕼᐋᓪᓯ ᓯᓚᑦᑐᓴᕐᕕᒃ

• ᐋᑉᕖ ᑯᐊᐳᕇᓴ

• ᑲᓇᑕᒥ ᑎᒍᔭᐅᖅᑲᔪᓄᑦ ᐱᔨᑦᑎᕋᕐᕕᒃ

© Pauktuutit

20142015 ᑮᓇᐅᔭᑐᖅᑐᓄᑦ ᐅᓂᒃᑳᖅᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ



ᐋᓐᓂᖅᑎᖅᑐᕋᐅᑎᕙᖁᔨᖖᒋᓐᓂᕐᒧᑦ ᐱᓕᕆᐊᖑᑲᐃᓐᓇᖅᑐᑦ
•  ᐊᖑᑎᓂᒃ ᓄᑲᑉᐱᐊᓂᒃᓗ ᐃᓚᒋᔭᐅᖃᑕᐅᓕᖅᑎᑦᑎᓂᖅ ᐊᕐᓇᐃᑦ ᓂᕕᐊᒃᑲᐃᓪᓗ  

ᐋᓐᓂᖅᑎᖅᑕᐅᕙᓐᓂᖏᑦ ᓄᖅᑲᖅᑎᑕᐅᓯᒪᓕᖁᓪᓗᒍ $ 181,339
• ᐃᓚᒌᑦ ᐋᓐᓂᖅᑎᕆᑐᕋᐅᑉᐸᓐᓂᖏᑦ ᓄᖅᑲᖅᑎᑕᐅᓯᒪᓕᖁᓪᓗᒍ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 75,000

  $ 256,339 

ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᒥ ᐱᓕᕆᐊᖑᑲᐃᓐᓇᖅᑐᑦ 
• ᓄᓇᕘᑦ ᒐᕙᒪᕐᒐᑦ–ᓄᓇᒥ ᐃᓅᔪᖅ ᐃᑲᔪᖅᑕᐅᓪᓗᓂ ᐅᓗᖅᓯᐅᑎ  .  .  .  .  .  .  .  .  .  .  .  .  .  .  .  .  .  .  .  .  .  . $ 42,942
•  ᑐᑭᓯᕕᑦ–ᑎᖑᓪᓗᓕᖃᑦᑕᕐᓂᖅ Cᖑᓂᕋᖅᑕᐅᔪᒥᒃ  ᓴᓇᕐᕈᑎᔅᓴᖅᑖᕐᓯᒪᓕᕐᓂᖅ  

ᑐᓴᐅᒪᓂᖃᑦᑎᐊᕐᓗᑎᒃ ᐃᓱᒪᓕᐅᕈᑎᐅᖃᑦᑕᓕᕈᓐᓇᖁᓪᓗᒋᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 199,124
• ᑐᑭᓯᕖᑦ–ᓄᓕᐊᕐᓂᑯᑦ ᖃᓂᒻᒪᒃᑖᖅᑕᐃᓕᒪᑎᑦᑎᓂᖅ   .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 178,737 
• CHIR –ᖃᐅᔨᓴᐅᓂᒧᑦ ᑮᓇᐅᔭᖅᑖᓂᖅ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 6,547
•  ᐊᓂᖅᓵᖅᑐᕈᓐᓇᐅᑎᓄᑦ ᐋᓐᓂᐊᖃᓕᖅᐸᓐᓂᕐᒧᑦ ᐱᓕᕆᐊᖑᑲᐃᓐᓇᕐᑐᖅ  

Respiratory Syncytial Virus Project  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 33,500

  $ 460,850

ᐃᓅᓯᓕᕆᓂᖅ-ᑮᓇᐅᔭᓕᐅᕋᓱᐊᖃᑦᑕᕐᓂᕐᒥᓗ ᐱᕙᓪᓕᐊᔪᓕᕆᓂᖅ 
• ᐃᖅᑭᓖᑦ ᐊᒻᒪᓗ ᐃᓄᐃᑦ ᒪᒃᑯᒃᑐᖏᑕ ᐃᖅᑲᓇᐃᔭᕐᑖᖃᑦᑕᕐᑎᑕᐅᓂᖏᓄᑦ ᐸᕐᓇᐅᑎᑦ  .  .  .  .  .  .  . $ 5,332 
• ᐃᓄᐃᑦ ᐃᓚᒋᔭᐅᓕᖅᑎᓯᒋᐊᕐᓂᖅ ᓄᓂᒥᑦ ᐲᔭᐃᖃᑦᑕᓃᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 77,807
• ᐃᓄᐃᑦ ᑎᒍᔭᐅᓯᒪᔪᑦ ᐱᔭᕆᐊᓕᖏᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 19,802
•   ᒪᒃᑯᑦᑐᖏᓂᒃ ᐃᓄᐃᑦ ᑮᓇᐅᔭᓕᐅᕋᓱᐊᕐᓂᕐᓄᑦ ᐃᓚᒋᔭᐅᓕᖅᑎᑦᑎᒋᐊᕐᓂᖅ  .  .  .  .  .  .  .  .  .  .  .  .  .  .  .  .  .  .  . 54,899

  $ 157,840

  $ 875,029

6 ᐃᓅᓯᓕᕆᓂᖅ-ᑮᓇᐅᔭᓕᐅᕋᓱᐊᖃᑦᑕᕐᓂᕐᒥᓗ ᐱᕙᓪᓕᐊᔪᓕᕆᓂᖅ

10 ᑲᑎᓗᒃᑖᕐᓗᒋᑦ

2 ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᒥ ᐱᓕᕆᐊᖑᑲᐃᓐᓇᖅᑐᑦ

ᑲᑎᓗᒃᑖᕐᓗᒋᑦ ᐱᓕᕆᐊᖑᑲᐃᓐᓇᖅᑐᑦ

1 . ᐋᓐᓂᖅᑎᖅᑐᕋᐅᑎᕙᖁᔨᖖᒋᓐᓂᕐᒧᑦ ᐱᓕᕆᐊᖑᑲᐃᓐᓇᖅᑐᑦ  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . $ 256,339

2 . ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐱᓕᕆᐊᖑᔪᒥ ᐱᓕᕆᐊᖑᑲᐃᓐᓇᖅᑐᑦ    .  .  . $ 460,850

3 . ᐃᓅᓯᓕᕆᓂᖅᑮᓇᐅᔭᓕᐅᕋᓱᐊᖃᑦᑕᕐᓂᕐᒥᓗ ᐱᕙᓪᓕᐊᔪᓕᕆᓂᖅ  .  .  .  .  .  .  .  .  .  .  .  .  .  .  .  .  .  .  .  .  .  . $ 157,840

  $ 875,029 

2 ᐱᓂᕐᓗᒃᑕᐅᓯᒪᔪᓄᑦ ᐱᓕᕆᐊᑦ

ᑲᑎᑕᐅᓯᒪᓪᓗᑎᒃ ᑮᓇᐅᔭᓕᕆᓂᕐᒥ ᐃᓕᖓᓐᓂᕆᔭᐅᔪᑦ
ᑎᑭᓪᖢᒋᑦ ᒫᔾᔨ 31, 2015-ᒧᑦ ᐊᔾᔨᒌᖖᒋᓐᓂᖏᑦ 2014-ᒥ ᐃᓚᒋᔭᐅᖃᑕᐅᑎᓪᓗᒋᑦ

ᓇᖕᒥᓂᖁᑏᑦ ᐊᑭᑐᔫᑎᑦ 2015 2014
ᑮᓇᐅᔭᓪᓚᑦᑖᑦ ᐊᒻᒪᓗ ᐊᓯᖏᑦ ᐊᐅᓚᑦᓯᔾᔪᑎᔅᓴᐃᑦ $ 583,818 $ 922,283
ᐊᐅᓚᑦᓯᔾᔪᑎᔅᓴᐃᑦ ᐊᒻᒪᓗ ᐊᓯᖏᑦ ᐊᑭᑐᔫᑎᑦ 35,500 43,671
ᑲᑎᓪᓗᒋᑦ ᓇᖕᒥᓂᖁᑏᑦ ᐊᑭᑐᔫᑎᑦ $ 619,318 $ 965,954

ᐊᑭᓖᒃᓴᐃᑦ ᐊᒻᒪᓗ ᑲᑎᓗᒃᑖᕐᖢᒋᑦ ᐊᑭᑐᔫᑎᑦ
ᐊᑭᓕᖅᑕᐅᔪᒃᓴᐃᑦ ᐊᒻᒪᓗ ᐊᑭᓖᒃᓴᖖᒍᖅᐸᓪᓕᐊᔪᑦ $ 455,055 $ 691,405
ᓴᓂᕐᕙᖅᑕᐅᓯᒪᔪᑦ ᐅᑎᖅᑐᒃᓴᐃᑦ 69,269 193,422
  524,324 884,827

ᐊᑐᖅᑐᐊᕈᑎᓄᑦ ᐊᑭᓕᖅᑕᐅᔭᕆᐊᖃᖅᑎᑕᐅᔪᑦ 19,922 22,361

ᑲᑎᓗᒃᑖᕐᓗᒋᑦ ᐊᑭᑐᔫᑦ: 
 ᑭᒡᓕᖃᖅᑎᑕᐅᓯᒪᖖᒋᑦᑐᑦ 52,613 31,620
 ᑮᓇᐅᔭᖁᑎᑎᓕᒫᓂᑦ ᐊᑭᑐᔫᑎᓂᑦ ᕿᑐᕐᒋᐅᖅᑎᑦᑎᓯᒪᓂᖅ 22,459 27,146
  75,072 58,766
ᑲᑎᓪᓗᒋᑦ ᐊᑭᓖᒃᓴᐃᑦ ᐊᒻᒪᓗ ᑲᑎᓗᒃᑖᕐᖢᒋᑦ ᐊᑭᑐᔫᑎᑦ $ 619,318 $ 965,954

ᑲᑎᑕᐅᓯᒪᓪᓗᑎᒃ ᐊᐅᓚᑦᓯᓂᕐᒧᑦ ᑎᑎᕋᖅᑕᐅᓯᒪᔪᑦ – ᐊᐅᓚᑦᓯᔾᔪᑎᒃᓴᐅᓪᓗᑎᒃ ᑮᓇᐅᔭᖁᑎᔅᓴᐃᑦ 
ᑎᑭᓪᖢᒋᑦ ᒫᔾᔨ 31, 2015-ᒧᑦ ᐊᔾᔨᒌᖖᒋᓐᓂᖏᑦ 2014-ᒥ ᐃᓚᒋᔭᐅᖃᑕᐅᑎᓪᓗᒋᑦ

ᐅᑎᖅᑐᒃᓴᐃᑦ  2015 2014
ᐊᐅᓚᑦᓯᓂᕐᒥ ᑮᓇᐅᔭᖁᑎᔅᓴᐃᑦ $ 396,000 $ 440,000
ᐊᓯᖏᑦ 12,999 62,593
ᑲᑎᓪᓗᒋᑦ ᐅᑎᖅᑐᒃᓴᐃᑦ 408,999 502,593

ᐊᑐᖅᑕᐅᕙᓪᓕᐊᔪᑦ
ᐊᐅᓚᑦᓯᓂᖅ 358,316 574,165
ᒪᓕᒐᖁᑎᓕᐅᕐᓂᖅ ᐊᒻᒪᓗ ᐱᓕᕆᐊᖑᓂᐊᖅᑐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ 82,376 128,637
ᑲᑎᒪᔩᑦ ᑲᑎᒪᓂᖃᖃᑦᑕᕐᓂᖏᑦ/ᑲᑎᒪᕕᒡᔪᐊᕐᓂᖓᑦ 27,149 117,104
30ᒋᔭᖓᓂᒃ ᑲᑐᔾᔨᖃᑎᒌᒃᑯᑦ ᓇᓪᓕᐅᑎᓂᖃᕐᓂᖏᑕ — 63,743
ᐊᑭᑐᔫᑎᑦ ᓇᖕᒥᓂᖃᐅᑎᐅᔪᑦ ᐊᑭᓕᖅᑐᒐᐅᕙᓪᓕᐊᓂᖏᑦ 4,677 5,270
ᑲᑎᓪᓗᒋᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦ 472,518 888,919

ᐊᒥᒐᕐᓂᖏᑦ ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ –   
ᑮᓇᐅᔭᖁᑎᔅᓴᓂᑦ ᐊᐅᓚᑦᓯᓂᕐᒧᑦ (63,519) (383,326)
ᐱᓕᕆᐊᖑᑲᐃᓐᓇᖅᑐᓂᑦ ᐅᑎᖅᑎᑕᐅᔪ 79,825 99,796

ᖄᖏᐅᑎᓯᒪᓂᖏᑦ (ᐊᒥᒐᖅᓯᓂᖏᑦ) ᐅᑎᖅᑎᒃᓴᓂᒃ ᐊᑐᖅᑕᐅᕙᓪᓕᐊᔪᓂᑦ $ (16,306) $ (286,530)

ᑲᑎᑕᐅᓯᒪᓪᓗᑎᒃ ᐊᐅᓚᑦᓯᓂᕐᒧᑦ ᑎᑎᖅᑲᐃᑦ – ᐱᓕᕆᐊᖑᑲᐃᓐᓇᖅᑐᑦ ᑮᓇᐅᔭᖁᑎᖃᖅᑎᑕᐅᓂᖏᑦ
ᑎᑭᓪᖢᒍ ᒫᔾᔨ 31, 2015-ᒧᑦ, ᐊᔾᔨᒌᖖᒋᓐᓂᖏᑦ 2014-ᒥ ᐃᓚᒋᔭᐅᖃᑕᐅᑎᓪᓗᒋᑦ

ᐊᑐᖅᑕᐅᕙᓪᓕᐊᔪᑦ 2015 2014
ᓴᓂᕐᕙᖅᑕᐅᓯᒪᔪᑦ ᐅᑎᖅᑐᒃᓴᐃᑦ  ᐅᑭᐅᑉ ᐊᑐᕆᐊᕐᓂᖓᓂ $ 145,566 $ 144,654
ᖃᐃᑕᐅᔪᑦ 767,004 1,520,891
ᐃᓚᖖᒐᕐᖢᒋᑦ: ᑮᓇᐅᔭᖁᑎᖃᖅᑎᑦᑎᔨᐅᔪᓄᑦ ᐊᑭᓕᖅᑕᐅᒋᐊᓖᑦ (37,541) (25,731)
ᓴᓂᕐᕙᖅᑕᐅᓯᒪᔪᑦ ᐅᑎᖅᑐᒃᓴᐃᑦ – ᐅᑭᐅᑉ ᐃᓱᐊᓂ — (145,566)
ᑲᑎᓪᓗᒋᑦ ᐅᑎᖅᑐᒃᓴᐃᑦ 875,029 1,494,248

ᐊᑐᖅᑕᐅᕙᓪᓕᐊᔪᑦ
ᑲᑎᑕᐅᓯᒪᓪᓗᑎᒃ ᐊᑐᖅᑕᐅᕙᓪᓕᐊᔪᑦ 875,029 1,494,248
ᑲᑎᓪᓗᒋᑦ ᐊᑐᖅᑕᐅᕙᓪᓕᐊᔪᑦ 875,029 1,494,248

ᖄᖏᐅᑎᓯᒪᓂᖏᑦ (ᐊᒥᒐᕐᓂᖏᑦ) ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ $ — $ —

ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

2014–2015 ᐊᕐᕌᒍᑕᒫᖅᓯᐅᑎᖓᑦ ᐅᓂᒃᑳᖅᓯᒪᔪᑦ

20142015 ᑮᓇᐅᔭᑐᖅᑐᓄᑦ ᐅᓂᒃᑳᖅ


